
Tazwert tamatut 

         Tasekla tamaziɣt, seg timawit ɣer tira telḥa-d isurrifen ɣezzifit deg ubrid n unerni d usnulfu, 

d aya i tt-yerran ad tessihrew tilisa-s, i wakken ara d taɣ amkan gar tsekliwin n tutlayin nniḍen. 

Tutlayt tamaziɣt i d-yuɣen aẓar seg talliyin tiqburin n uzermezruy, yerra ula d tasekla tedda deg 

ubrid n unerni ilmend n umezruy d unamek n tudert n yimdanen. Deg tallit taqburt, d tin yellan d 

timawit kan s tewsatin i wumi nessawal tiwsatin timensayin, tiɣerfanin n tsekla,deg umedya: 

timseεraq, isefra, timucuha, izlan,...Deg tallit-nni tiwsatin-a d tid yettruḥun gar yimdanen seg yiles 

ɣer tmeẓẓuɣt s ttawil n ccfawa d uḥfaḍ, i wakken ara d-qqiment i tsutiwin. Gar tewsatin i d-yegran 

ar ass-a: tamedyazt, deg umedya isefra n Si Muḥend Umḥend, izlan n tlawin, timucuha d tbuɣarin 

ɣer yimɣaren d temɣarin... 

       Akka i d-telḥa tsekla tamaziɣt deg ubrid n timawit,almi d tallit n umnekcam afransis ɣer tmurt 

n tmazɣa, i tebda tettaẓ ɣer unnar n tira. Gar yimezwura i yerran lwelha-nsen ɣer tira n tsekla 

timawit taqbaylit, d kra n yiserdasen irumiyen, ladɣa asmi i d-mlalen ugur n unamek n tuddsa 

tanmettit n tmurt n Leqbayel, ayen i d-asen-d-yezgan d aεewwiq deg ubrid n temhersa n  temnaḍt 

n Leqbayel.  

      Deg tazwara gemren-d amawal , xedmen-as tasuqilt ɣer tefransist, akken daɣen i d-gemren 

isefra, timucuha, izlan akked kra n wansayen inmettiyen, gar wid i yuran aya: 

- Adolphe Hanoteau dAristide Letourneux  i yuran la kabylie et les coutumes kabyles deg 

useggas 1872. 

      Deg taggara ssawḍen ad gzun timetti taqbaylit, akken daɣen i gzan kra seg lbaḍna n tuddsa n 

tmetti d tudert n yimdanen, d ayen i d-asen-yellan d tasarut i wakken ad ssiwḍen ad kecmen 

tamnaḍt n Leqbayel deg useggas 1856. Tkemmel tsekla deg waddad –a d iseggasen,  almi ibdan 

tteflalin-d kra n yimyura d yimusnawen n tmurt di tallit n send tagrawla almi seld timunent n tmurt 

n Lezzayer. Ula d nutni gemren-d ayen yellan deg unnar, akken daɣen ibdan snulfuyen-d sɣur-

sen,gar yimezwura deg-sen: Mouhend SaidBoulifa i yuran Méthode de langue kabyle akken i d-

iban Belεid Ait Alii yebdan yesnulfuy-d deg tsekla tamaziɣt, s udlis i yura izmamen n Belεid deg 

useggas. 1913.Ula d wid i yettarun s tutlayt n umnekcam( afransis) ur zgilen ara tasekla timawit, 

gar-asen amyaru Mouloud Feraoun i yuran les isefra du Si Mohend akked umussnaw Mouloud 

Mammeri i yuranpoèmes Kabyles anciens deg useggas 1980 .  

Asnulfu deg tsekla tamaziɣt, yefka-as udem nniḍen, imi yessufeɣ-itt-id seg talɣa n ugmar d uḥraz 

n wayen yellan ɣer unadi d usnerni, i d-yellan s ugraw n yimyura i d-ibanen s umaynut i d-wwin 

deg tira-nsen. Anda i yebda yettban-d wudem atrar n tsekla tamaziɣt s umata, taqbaylit ladɣa s kra 

n tewsatin, yecban tullist d wungal. Tiwsatin-a i yellan zik tettwasen yes-sent tsekla n tmura n 

utaram, tura udfent-d ɣer tsekla tamaziɣt,yerna jebdent-d lweha n yimyura ɣer ɣur-sent. Ula d 

imeɣriyen fkan azal d axatar i tewasin-a, imi uɣalen smenyifen taɣuri-nsent ɣef tin n tewsatin 

nniḍen , aya yefka afud i yimyura i wakken ara d-snulfun  ugar ɣef waṭas n yisental.  

   Tawwurt n unerni d usnulfu deg tewsatin-a  tettiwsiε. Tira n wungal d tin yewwin amur 

ameqqran deg tɣerɣert n tsekla tamaziɣt, imi aṭas n yimyura  i d-ikecmen ɣur-s s tirawin –

nsen.Ayen i d-as- yernan deg wazal i ungal, d timzizliyin i d-yettilin sya wesya ɣef ufran n 

wungalen yufraren, aya  yessebɣas imyura i wakken ara d- –kemmlen.  

Deg waddad-a ideg yettnerni wungal amaziɣ deg usnulffu, ad d-iban yiwen n waddad  anda i d- 

yewwi ad ikcem ɣur-s wungal amaziɣ ass-a, addad –a, d annar n usenqed d usesmel-nsen d 

taggayin tiseklanin,ama  ilmend n yiɣerbazen d yilugan iseklanen  igreɣlanen ,ama deg wayen 

icudden ɣer imussuten  d yittafttaren iseklanen...rnu ɣer waya annar n tsuqilt, s wayes yezmer 

wungal amaziɣ ad yadef ɣer tutlayin nniḍen.Annar-a d netta ara d-ibeggnen ilugan iseklanen 

yerzan tulmisin n yal taggayt, i wakken amyaru  ad yaru ungal s tutlayt-is, maca s talɣa   taseklant 

tagreɣlant.   

       Gar wid yegren tamawt ɣer unnar-a, iselmaden d yinelmaden isdawanen, imi d nutni i 

yeɣɣaren  s waṭas ungalen, ssawḍen ad fken i ungal udem ussnan s tezrawin d yinadiyen ussnanen 

isdawanen, aya  d ayen, ara d-naf deg yimahilen ixeddmen. Iselmaden s wahil iselmaden deg 

temsirin, imagraden ittarun akked temliliyin i d-ssuddusen. Inelmaden  s yinadiyen d tezrawin-

nsen  deg yiswiren yemgaraden n ulmad-nsen imahilen-a simmal ttnernin  deg wayen akk icudden 

ɣer tulmisin n wungal: isental,talɣa,taɣessa taḍrisant, tutlayt,aɣanib...s waya ttakken tallelt i 

yimyura i wakken ara snernin deg tɣra n tirawin-nsen. D imahilen i yettnernin seg useggas ɣer 

wayev, deg waṭas n tesdawiyin, ladɣa tid anda i d-yettili uselmed n tutlayt d yidles amaziɣ.  

Afran n usentel: 

Nefren asentel n tesleḍt tasentalant n wungal «Tawkilt tamcumt» , i yura «Racid Tiɣilt»  yeffeɣ-d 

deg tezrigin  IMTIDAD di Lezzayer,  deg useggas n 2024, yesɛa 159 n yisebtar, d asentel  icudden 

ɣer tsekla yuran  s tmaziɣt , ungal-a d amaynut ur ggin ara fell-as tizrawin , asentel i ɣef d yewwi 

umaru yesɛa azal meqqren deg tmetti . 

 -Iswan  n ufran n usentel : 

• Iswi n tezrawt-nteɣ deg tazwara ad yili deg taɣult n tussna d unadi asdawan deg wannar n 

tsekla tamaziɣt taqbaylit. 

• Ad nebegen asugen yellan deg wungal -a. 

•  Imi ungal-a d anaw amaynut i i d-yewwi seg utaram,ur llint ara tezrawin fell-as. 

• Imi yewwi arraz amezwaru deg tiliẓri n berber TV s wungal-a iwumi ara nexdem tazrawt. 

• Ad nessiweḍ ad nessebgen merra isental i d -yewwi wungal-a atrar d wassaɣ icudden 

isental-a  d uzwel i aɣ-ijebden si tazwara. 

 Tamukris: 

Mi d-yeɣli wungal «tawkilt tamcumt»  n « Racid Tiɣilt» gar yifassen –nnteɣ , nerra lweha –nnteɣ   

neɣ ijebd -aɣ-d uzwel –is d tugna n tewkilt deg usaru , ihi zemreɣ ad sumreɣ tamukrist –a:  

-D acu-ten  isental n wungal «tawkilt tamcumt » ? 

- Amek i d –yewwi umaru asentel agejdan deg tilawt d usugen? 

 Turdiwin: 

 -Yezmer yewwi-d isental d temsal icudden nesseh ɣer tsekla d tmetti . 

-Ahat isental n tewkilt tamcumt  si tama d wid ur iqebbel leɛqel  d war tilawt, si tama nniḍen 

yezmer ttawin allaɣ n umdan  seg tilawt ɣer war tilawt . 

 Tarrayt n unadi : 

Yal anadi ussnan yesɛa tarrayt n unadi iwatan .Deg leqdic-nnteɣ ad neḍfer tarrayt tasentalant n 

unagmay GastonBachelard,akken i tt-id ibeggen Salhi Muhend Akli,i d-yewwi ɣef yiles –is deg 

udlis asegzawal ameẓẓyan n tsekla.s usemres n kra n tmiḍranin-is iwakken ad aɣ-fken tallelt i tririt 

ɣef tmukrist  i d-nefka di tazwara. 

 Tuddsa n umahil : 

Iwakken ad naweḍ ɣer taggara n umahil –nnteɣ , tazrawt-nnteɣ nebḍa-t ɣef sin n yiḥricen :aḥric 

amezwaru newwi-d deg-s awal ɣef ungal aqbayli d teẓri tasentalant i yebḍan ɣef kraḍ n yixfawen . 

Deg yixef amezwaru ad nemmeslay ɣef ungal aqbayli , ad nẓer tibadutin n yinagmayen , d 

tbadutin deg  yimawalen ,akken daɣen ad yili wawal ɣef tlalit n wungal aqbayli d unerni-is d 

tulmisin –is d yisental –is .Ma deg yixef wis sin ad nemmeslay ɣef umaru Racid Tiɣilt d wayen 

yerzan tameddurt –is , d wayen yura deg ubrid –is aseklan , imaren ad nexdem agzul i wungal-is 

yesɛan azwel tawkilt tamcumt n umaru –agi .Deg yixef wis kraḍ ad nemmeslay ɣef teẓri 

tasentalant deg-s ad nẓer tibadutin n tesleḍt tasentalant  d tbadutin n usentel .Aḥric wis sin d 

tasleḍt tasentalant n wungal tawkilt tamcumt , deg yixef amezwaru ad nesegzi ungal i d- nefren , 

seg tama n talɣa , ayen yeɛnan tugna , azwel s yin ad nexdem tasleḍt seg tama n ugbur ama dayen 

yeɛnan iwudam , akud,adeg,tutlayt.Deg yixef wis sin ad nexdem tasleḍt n yisental i wungal –a 

tawkilt tamcumt seg tama n yisental : igejdanen d yinadayen s uḍfar n tarrayt i d-nebder yakan . 

1. Ungal aqbayli: 

Tazwert: 

 Aḥric-a n teẓri nebḍa-t d ixfawen ixef amezwaru ; d awal ɣef ungal aqbayli ad d- 

nebeggen timusniwin d yinumak icudden ɣer usentel,deg-s nefren yiwet n tewsit n tseka tatrart 

iwumi neqqar ungal (agbayli ) , ihi ad naru tibadutin -is , ad tent –id –nessegzi , ad nernu amezruy-

is d unerni –is , ad d –nebder tulmisin –is d isental i ɣef d-yettawi wungal aqbayli , deg yixef wis 

sin  ad nawi awal ɣef   tmeddurt n umaru d wayen yura d usisen n wungal-a i nefren .ma d ixef wis 

kraḍ  d tiẓri tasentalant deg-s ad nawi tibadutin n usentel d tesleḍt tasentalant. 

1.1 Tabadut n wungal  aqbayli: 

Ungal yettunaḥsab d tasrit , d tasekla yuran , d tawsit tamaynut ,yettwassen s teɣzi n wawal  

yemgarad ɣef tewsatin-nniḍen yettales-d stelqay ɣef tedyanin yezmer ḍrant neɣ ahat ffɣent i 

tilawt,yettawi-d ɣef waṭas n yisental  i yettidir umdan  d wayen ttḥulfun  d wayen ttxemmimen, 

ungal yettak i umdan tamsirt,d uwellah.  

1.2 Tabadut n wungal ɣer yinagmayen: 

 SALḤHI Muḥḥend Akli,yefkka-d tabadut i ungal :«d  tawsit n tsekla, ungal ur yeɛdil 

ara,netta d tullist, ungal d aḍris ɣezzifen mačči am tullist»1 . 

 Yemmal-d umaru,ungal d anaw gar wanawen n tsekla , yesserwes ungal d tullist di kra n 

yiferdisen ,ungal ɣezzif ,yesɛa aṭas n yiwudam , yesɛa inumak d uffiren  ur yeshil ara ɣef imeɣri 

ad –ten yegzu mačči am tullist d tawezlant,tesɛa drus n yiwudam ,tasiwelt-is ur tecbik ara teshel 

akken ad tt-yegzu imeɣri . 

1.3 Tabadut n wungal deg yimawalen: 

Ma nezzi ɣer tbadut n wungal deg umawal n tkadimit tafransist Pier.chartier yura-d :«d 

amezruy n usugen d yineḍruyen yemxalafen , tecba ɣer tudert n umdan deg  ddunit »2. 

             Yemmal-d  d akken ungal,yettawi-d ɣef wayen akk yellan deg wallaɣ n umdan yettawi-id 

isental amzun  d amezruy n usugen , d ineḍruyen yemgaraden , yettidir-iten deg tudert - is n yal 

ass ,neɣ ayen akk i as –d- yezzin  deg tmetti s umata .  

Tabadut deg umawal le petit Rober :«ungal d adlis n usugen s tesrit , d aɣezfan iwudam, 

yessidir –iten  , ttbinen am akken llan deg tilawt  yeskanay –aɣ-d tanefsit d tuder-nsen 3». 

 
1Salhi ,MohendAkli .Asegzawalameẓẓyan n tsekla , L’odyssée,2017,P.70. 
2Chartier ,Pier.1909,Introduction aux grands théories du roman ,dictionnaire de l’accadimiieFraçaise ,Paris,p.02.  
3  Le petit Robert , Dictionnaire  historique et critique de la littératur, Le Robert , Paris, 1995.  

Deg usegzawal  le petit Robert , ungal d axeddim asugnan n tesrit , talɣa-s d taɣezfant , 

ungal d win yesɛan assaɣ d yimeɣri, maḥsub yettaǧǧa imeɣri ad yidir  di tlemmast neɣ ger 

yiwudam i d-yefkan udem n tilawt , yemmal -aɣ-d tawenza – nsen ,tanefsit-nsen  

Ungal ɣer Michel Romande :«akken tebɣu tili talɣa-s ,ungal d ullis, d tasiwelt yettarra-aɣ nettak 

tamuɣli-nneɣ ɣer tudert n yiwudam , neṭṭafar-iten deg teɣzi n wungal »4 

Tabadut-agi temmal-d ungal, d tawsit n tsekla icudden ɣer tilawt,ineḍruyen zemren ad ilin 

deg tmetti,anda yettidir umdan,ttasen-d d tiḥkayin i seddayen yiwudam,  nettara lwelha –nneɣ ɣer 

tudert n yiwudam,imi ɣur-sen i cudden akk ineḍruyen n wullis 

Ungal s -ɣur Yves Renter deg udlis –is yura-d: «ungal d tawsit  n tesrit tcudd ɣer tira»5 

Ad nefhem seg tbadut –agi ungal d yiwet n tewsit seg tewsatin n tesrit ttalesen-tt-id neɣ ḥekkun-tt-

id s wallal n tira. 

Ma d  tabadut n Bouamara Kamel: «ungal d ṣṣenf n uḍris deg tsekla yuran, d aḍris  ɣezzifen mliḥ 

mačči am tmacahut6» 

Yemmal-d umaru  ungal d yiwet n tewsit gar tewsatin n tsekla yettwarun , yeserwes gar tmacahut 

d wungal deg uferdis n talɣa  yesbegen-d d akken ungal d aɣezfan tamacahut d tawezlant. 

2. Talalit  n wungal aqbayli d unerni –is: 

  Ungal d tawsit n tsekla tatrart,yewwi-d abrid  ɣezzifen almi id-yewweḍ ɣer tizi n wassa.ihi 

tura ad d-nawi awal ɣef umezruy  d unerni n wungal aqbayli.  

Ungal aqbayli  ilul –d deg yiseggasen 1940,s ɣur Belɛid AT Ɛli i wumi isemma«Lwali n 

wedrar» id-yeffɣen deg tezrigin (les fichies des documents Berber)deg useggas 1964 .Ɣef waya 

id-yura Salḥi Muḥend Akli:«Talalit n tewsit n wungal stutlayt taqbaylit tettuɣal ,ɣer tira n Belɛid 

At Ɛli  ladɣa s uḍris lwali n wedrar, aḍris –a yesɛ tulmisin n tewsit n wungal: teɣzi 

,tasiwelt,asekles n yiwudam  deg wakud 7» . 

Ɛeddan yiseggasen tawsit -a(ungal) ur yufi ara iman –is ,yettuɣal ɣer tlallit n unekcum 

arumi ɣer tmurt n Lezzayer  ladɣa di tmurt n leqbayel,imdanen ur ttarun ara, ɣef aya id-tura 

 
4Raimond,Michel.leromon ,armond colin,Paris2015,2éme édition ,P.29. 
5Yves,Renter.introduction à l’analyse du roman,Ed,Duop.paris.1991.P.09.  
6Bouamara ,Kamel.Issin wis sin,Asegzawal n teqbaylit ,Ed.l’odysse,Tizi Ouzou,2017,sb.383. 
7SALHI,MohandAkli. Etude de littératur Kabyle,op.cit,p.83. 



Aḥric 1 Tiẓri                                                                            Ixef 1 : Ungal aqbayli  

  18 

GALDEN Pernet : «ma yella ur nwala ara ula d yiwen wungal s tmaziɣt ayagi yettuɣal ɣer ṭṭrad d 

wuguren n tmetti8», yella daɣen lixṣaṣ deg yixxamen n usezreg,lixṣas n tedrimt deg yakk taɣulin. 

Membaɛd timunent aḍabu azayri yegdel tira n tmaziɣt,yerra-ttdi rrif,acku yettwali-tt d 

amihi i tdukli n tmurt,yerfed taɛrabt d tutlayt takadimit tunṣibt. 

Deg yiseggasen n 1980 d asawen,si tedyanin n 80 id-yeḍran di tmurt n 

Leqbayel,imeɣnasen n tugdut  d tmagit rnan deg lebɣi akk d tebɣest begsen i leqdic deg tsekla 

,uran , ttnaɣen s yimru ,imir d ungal id-yebdan iteṭṭef adeg deg tsekla tamaziɣt taqbayli.  

Almi d aseggas 1981 anagal Racid Ɛellic, yura ungal d win yeṭṭfen tulmisin n wungal isemma -as 

«asfel»,iḍfer-it –id Saɛid Saɛdi deg useggas 1983 s wungal «Askuti» i yura deg Paris , syin iɛawed 

yeffɣ-d deg lezzayer 1991. 

Yufrar-d Mezdad Ɛmerdeg useggas 1990 «iḍ d wass»yerna-d wis sin       «Tagrest urɣu» di 2000. 

Yerna-d deffir-s Zinya salem  s sin yidlisen «tafrara» 1995, akked «iɣid d ufrux»2002. 

Ouhemza,H. Yura-d «si tedyant ɣer tayeḍ» 1944. 

Itebɛ-it –id Nekkar,H. S wungal-is yugar «yugar ucerrig tafawet» 1999.Deg useggas 1998 

Hamdani , B .Yuya ungal«nekk d kemm , kemm d nekk ».  

 

 

 

 

 

 

 

 

 

 

 

 

 
8GALAND,Pernet.Tradition et modernité dans les littératures berber,in act de premier congrésdes cultur d’influence arabo 
berber.Ed.SNED,Alger,p.318. 

Deg yiseggasen n 2000 asnulfu n wungal simal yettnerni , yeṭṭṭṭef amkan deg temkarḍvit, ihi ad d- 

nebder kra seg wungalen yettwarun s teqbaylit . 

Isem n unagal  Azwel n wungal Aseggas n usizreg 

 

Iamrache  Said  Tasga n ṭṭlam          2000 

 

Mezdad  Amer Tagrest urɣu          2001 

 

Zinia  Salem Iɣid d ufrux          2002   

 

Brahim Tazaɣart Salas d Nuja          2003  

 

Igli n Tlelli  Lward n tayri          2004    

 

Aoudia Soufiane Tameṭṭut  d udrim          2005 

 

ṬṬaher Uld  Ԑmara Bururu          2006 

 

Dahmuc  Ԑmar Agḍu         2007 

 

Linda  Kurdac  Aεɛecciw n tmes  

        2008 

Yousef Ɛacur Ijeǧǧigen n ccwal  

        2009 

ulamara  Ԑmar  Assa d wussan   

        2010 

ƐԐemmar Ulaɛmara Akkin i wedrar  

         2011 

Brahim Tazaɣart  Inig aneggaru  

         2012 

Irnaten Murad Ma drus  

         2013 

Aḥmed Nekkar Gar zebra d ufvṭṭis  

        2014  

Lynda Kudac Tamacahut Taneggarut   

        2016 

 Racida Ben sidhum Lḥḥif d usirem  

        2018 

Cabḥa Ben Gana Amsebrid  

        2019 

Zuhra Awdiya Tiziri  

        2020 

Naεima Ben  Ԑazzuz Taɛekkazt n lejdud  

        2021 

ƐԐmer mezdad Zaɛuc uzelemcir  

        2023 

Racid  Tiɣilt Tawkilt tamcumt  

        2024 

Djamel Benεuf Akud i tudert Tagnit I 

Tayri 

 

        2025 

3. Tulmisin n wungal : 

Deg tsekla ungal yesɛa aṭas n tulmisin i ɣef yebna , gar –asent ad naf:  

Tulmisin n berra: 

D ayen i nettaf s ufella n wungal mebla ma neldi-t . 

 Azwel: d awal neɣ d tafyirt yettwasqedceni i usemmi n wungal yesɛa azal meqqren acku 

dnetta id –yesskanayen asentel neɣ tikti tamatut n wungal, yerna yettak i yimeɣri  anamek ɣef 

wayen ara yilin deg wungal,azwel yezmer ad yili d usrid neɣ d arusrid ,yezmer daɣen ad yili d 

azamul neɣ d allus n kra n tikti, yettak tamuɣli tamatut ɣef usentel n wungal , ilaq ad yili d 

awezlan yernu ad yesɛu anamek , icudd ɣer wayen yeḍran deg teḥkayt.Yura-d fell-as Djassim 

Mouhemed Djassim :«azwel d asebgen i unamek n uḍris d wayen is-d yezzin , yettak-d agzul i 

wayen yettwarun9». 

Isem n unagal neɣ imesnulfu : 

d isem i yettunefken i umaru i yuran ungal , d netta i d –yesnulfan tigawin , iwudam d yineḍruyen 

n teḥkayt s useqdec n wallaɣ d usugen , amesnulfu yesɛa tamuɣli –ines d yiswan –ines i yebɣa ad 

yesiweḍ i yimeɣri s tira-s , amesnulfu d win id-yesnulfan taḥkayt , yettawi izen neɣ tikti i yimeɣri ; 

isem –is yettwaru deg  tduli n tazwara d taggara n wungal.Bouamara Kamel yura-d 

:«mesnulfu/amesnulfu : a/umesnulfu d win i d –yesnulfan , id –yesnulfuyen .MD: llan imesnulfa n 

wawal , llan imesnulfa n tektiwin , n tɣawsiwin10». 

 Axxam n usezreg : 

d tulmist tagejdant deg wungal s tefransist qqaren –as *maison  d’éditions *, amkan i seg d-

sezzergen neɣ seg d-ssufɣen adlis ., yettɛawan amaru deg usiweḍ n wungal-is , isem –is yettwaru 

di tazwara d taggara n wungal . 

 Akud n usezreg : 

d aseggas neɣ azemz i deg yeffeɣ wungal  i tikelt tamezwarut , akud yeskanay-d melmi id –

yettwasuffeɣ wungal sɣur uxxam n usezreg  yettwaru deg tazwara neɣ deg taggara n wungal , 

yettɛawan deg usismel n wungalen s yiseggasen , yettili deg yisalen n wungal. 

Tulmisin n daxel: mi ara neldi adlis ad ten-ɣer nezmer ad d-nekkes tulmisin –agi . 

 

 
 س م،جماليات العنوان مقاربة في خطاب محمود درويش الشعري،دار مجدلاوي للنشروالتوزيع،عمان،الأردن8،ط1،2013-2014،ص.101جاسم محمد جا9
10Bouamara , Kamel , issinwis sin , asegzawal n teqbaylit ; deusciéme édition ,Ed , L’odyssée, 1ére semestre ,2017 ,P.342. 

Asentel:  

Asentel n wungal  d tikti tameqqrant neɣ d amecwar agejdan i ɣef tebna taḥkayt n wungal .D netta 

id- yeskanayen ayen iɣef d-yewwi umaru awal-is , am tayri , lɣerba , tasertit ..., icudd ɣer 

ineḍruyen d yiwudam ; yessaweḍ izen neɣ tamuɣli n umaru , yettban-d seg tedyanin d umeslay n 

yiwudam . 

Allus : 

Allus, ama n wawal  ama n tenfaliyin neɣ n tikta yettemcabin, mi ara t-yesseqdec umaru belɛani  

akken iwata  yettunaḥsab d tugna n uɣanib iswi-ines yesnarnay azal i usentel,irennu afud d tfulki i 

tira,yesmektay-d i umeɣri ansi  id-yekka neɣ ayen yeɣra yakan deg wungal ,acku asmekti si tama 

yessifsus tigzi n uḍris, si tama nniḍen ur as-yesseɛraq ara lǧara i umeɣri , izeddi kra n yiḥricen d 

yisental n uḍris .Deg wungal allus s wazal-is d wadeg –is ,mačči d aɛiwed usewwi i yeɣsan,ɣef 

aya id –yura Salḥi Muḥend Akli :«allus d tuɣali n yiwet n tayunt tezmer ad d-tili tayunt –agi,d 

imesli,d awal,d taggayt n wawal  neɣ  d azenziɣ ama deg tkatit ama deg wunya ama deg unamek 

.S wakka , allus yeɛna akk iswiren n  tesnilest (timsislit,tasniselt,taseddast,amawal).11» 

 Iwudam: 

Awadem n wungal d win yettikkin deg wullis asugnan s umata,yezmer ad yili d amdan neɣ d ayen 

i as-yettakken anzi di talɣa d twuri , d awadem i id-aferdis agejdan neɣ 

(d amutur) n tmukris n wungal,yettwabeggan-d s lermaḥ -is neɣ lewṣayef –is  n tfekka-as d ṭṭbiɛa-s 

n tnefsit ,akked d wansayen yessedduyen timetti-s, awadem iteddu ilmend n yiwudam ukkud yezdi 

assaɣ n tmuɣli d yiswi:ha ad yeddu akked wid tt –iferrun , ha ad yeddu d wid tt-iḍellun neɣ i tt-

ikersen  , addudn yal awadem yezmer ,ad yawi imeɣri ilmend n tmuɣli –s,ad yessaki lɣeflan-is d 

leǧwarḥ-is neɣ ad d –yeslal deg-s kra n yiḥulfan ur yennum ara ,ad as-d –yezziken udem n umaḍal 

–niḍen ,yal awadem ɣur-s tulmisin n tmagit –is (isem –is ṭṭbiɛa-s,amezruy –i, d twuri-s) . 

Yura-d Yves,Renterilmend n tulmist –agi :«awadem d aferdis agejdan n wungal talliyin –is  

ttemgaradent ,yal yiwen yesɛa tawsit –is »12 

Tasensiwelt: 

D tazrawt taẓrayant akked d tussnant n wullisen iseklanen,tselleḍ kra n yiferdisen igejdanen 

nezmer ad d-nebder seg yiferdisen –a( asmessi n tsiwelt:ama si berra ama si daxel ... ,aẓayeṛ n 

uwadem, akud neɣ,tanzagt ,akked,  umizwer ) . Nezmer ad d –nernu ɣur-sen: tafulki n uḍris 

 
11 Salḥi Muḥend Akli.Asegzawal ameẓẓyan n tsekla .Ed l’odyssée,2012,P.23. 
12RENTER ,Yves , introduction l’analyse du roman ,Ed ,DUP.paris.1991,P.07.  



Aḥric 1 Tiẓri                                                                            Ixef 1 : Ungal aqbayli  

  22 

acebbeḥ i as –rennunt tugniwin n  uɣanib , d wallus neɣ tuɣalin ɣer wayen yezrin ama i usmekti 

ama i usegzi... Ilmend n waya id –yura SALḤI Mohend Akli ɣef tsensiwelt :«d tussna n tsiwelt 

tasensiwelt, d tazrawt ɣef yiferdisen id-yettaken aḍris n tsiwelt, am tsiwelt s timad-is ,am umsawal  

d tewsatin-ines ,am tkerrist d wakud...atg»13. 

Gar yimusnawen mucaɛen id-yerran lwelha –nsen stelqayt ɣer taɣult –a n tsensiwelt ,nezmer ad d-

nebder : Gerard Genette , akk d Tzvetant todorov           

Tasiwelt : 

Deg ungal tasiwelt , terza ayen akk izeddin kra n yiferdisen d ufran gar titiknikiyin  

yesseqdac umaru ama deg tseddest n tenfust ,ama deg wullis –is ,tasiwelt anamek –is mačči d 

tanfust s timmad –is d yineḍruyen –is d ttawil n taywalt  d usiweḍ n kra nyizen d  yiḥulfan yellan 

deg uḍrisaseklan seg unalas ɣer umeɣri akken id-yura SALHI Mohend Akli deg usegzawal-is  

:«Tasiwelt d abrid iyeḍfer umsawal  akken ad yeḥku ineḍruyen n taḥkayt ,yezmer umsawalad 

yeḥku ineḍruyen kken mseḍfaren di taḥkayt,yezmer daɣen ad isizwer ineḍruyen ɣef wiyaḍ ,yezmer 

ad issifses tasiwelt neɣ  ad tt-yerrd taẓayant 14» 

Yves ,Renter yura-d ɣef tulmist –agi :«tasiwelt teskan-d tatiknikt tagejdan i yesselḥayen tuddsa n 

uferriɣ daxel n wullis15» 

 Amsawal : 

    Deg wungal , amsawal d ssut neɣ d taɣect id-yessawalen ullis,nezmer ad d-nini yettikki deg 

taɣult n uferriɣ , tawuri- ines  d tuddsa  n Taḥkayt,akked d tsiwelt n wullis ,amsawal yemgarad d 

umaru n uḍris yezmer ad yili d asaḍ neɣ d awadem /analas.neqqar-as amsawal agensay acku yella 

deg taḥkayt am yiwen seg yiwudam. 

Yella d aɣen umsawal uffir , ur yelli ara deg teḥkayt maca yettales-itt kan.   

Ayen id-yura Salhi Mohend Akli:«d wina id – issawalen (id-iḥekkun ) taḥkayt(deg uḍris n 

tsiwelt),amsawal yemxallaf ɣef umaru,amaru  d amdan yettidiren di tilawt ,ma d amsawal yettili 

kan deg uḍris,d taɣect-nni id-iḥekkun deg uḍris(ama d ungal ama dtullist neɣ d ṣṣenf –nniḍen  n 

uḍris n tsiwelt »16 

 

 

 
13SALHI , Mhend Akli.asegzawal ameẓẓyan n tsekla , L’odyssée ,2017,P.58. 
14SAlHI ,Mohend akli.Asegzawal ameẓẓyan n tsekla ,L ‘odysée ,2017,P.60. 
15REUTER,Yves.Analyse du recit ,Ed ,Duop,Paris 1997,P.39. 
16Salhi ,Mohend ,Akli.Asegzawal ameẓẓyan n tsekla , L’odyssée,2017,P.29. 

 Akud: 

Akud d lwaqt ideg d-ḍarrun ineḍruyen ,tawuri-s d aseddu n tenzagt  d umizwar n yineḍruyen  i ɣef 

d-yettawi unalas , akked d melmi i ḍran,akud yella ɣef sin leṣnaf  (akud agensay ,d amseḍfer n 

yineḍruyen  neɣ mi ara teddu taḥkayt alama tekfa.Ma d akud n tseftit,d akud id –yettwellihen ɣer 

tallit  ideg yedder umaru d imeɣriyen,yettuɣal ɣer wayen yezrin  (allus n usmekti) neɣ yezmer ad d 

–yemmeslay ɣef wayen ara d –yasen  .D aferdis yesɛan azal meqqren deg usuddes n wungal acku 

yessili assaɣ gar tedyanin d yiwudam, yettbeddil kul ma bedlen ineḍruyen . yura-d Salḥi Muḥend 

Akli ilmend n tulmist-a :«Akud d aferdis di tesleḍt n tsiwelt ,yettban-d wazal-is deg ubeddel  

swayes i d –gellun yineḍruyen n teḥkayt .Llan sin leṣnaf  n wakud  di tesleḍt n tsiwelt : akud 

agensay *d  wakud aniri*.17» 

 Adeg : 

 Deg wungal adeg d aferdis agejdan, d amḍiq anda i ḍerrunt tigawin n teḥkayt, d netta daɣen id –

yeskanayen deg  waṭas n tegnatin amek i yegga uwadem ,yezmer ad yili d tallunt taɣarant , neɣ d 

araklan neɣ d asugnan (espace physique, géographique ou imaginaire). Adeg mačči kan d tadlegt 

(décor) ideg yettreṣṣi wullis  maca yettḥennic iwudam d tmukrist deg yirebbi n i asen – 

yettleqqimen lhiba-s i yineḍruyen n teḥkayt d yisental n wullis;ama  s tfulki yesserkaden lxaṭar 

ama s rrehba,ilmend n ṣṣenf d tewsit n wullis .Adeg yezmer ad yili d aliwan neɣ d azamul neɣ ad 

iwulem amakun yessewhamen ; ma d aseqdec d twuri n wadeg : asmideg n wemkan  n yineḍruyen 

yettemmal –d tamnaḍt anda i d –tezga iwakken ad iɣil unermas /ameɣri amzun deg tilawt n tidet i 

teḍra taḥkayt , yessummur lqaleb neɣ  yettak –as udem i tmukrist . 

 Asugen: 

Di tẓuri n tsekla , abeɛda di tira n wungal ; tasugna neɣ aferriɣ (la fiction ),d ayen yerzan asnulfu 

neɣ aslal n usedday (univers) neɣ n umaḍal d yiwudam akked d tmukrist , s yisufar i as- d –

ttxeṭṭiren i umeskar neɣ amaru : iḥulfan –is neɣ lxaṭer –is akked d tmuɣli –is  d tedmi-s.yessemras-

iten deg wadeg  n useqdec n yiferdisen  d tedyanin iḍerrun neɣ yettilin kan deg tilawt ,asugen 

yettak-as i wullis udem n yilaw ; yeskaray imaḍalen ur nelli ara deg  tilawt akka am umakun 

yessewhamen akk d tussna taferriɣt (science fiction ). 

 Aglam : 

Deg ungal  aglam d yiwet n tegnit gar tegnatin ,ideg yusgunfuy  wullis d wallaɣ n yimeɣri  seg 

yineḍruyen d yinnawen –nniḍen , aglam d asuneɣ s wawal n kra n yiferdisen yettwaseqdacen deg 

 
17 Salḥi Muḥend Akli .Asegzawal ameẓẓyan n tsekla , L’odyssée, 2017, P.21. 

yiḍrisen , iswi –s yeggar ullis ɣer s irebbi n tilawt d ukmam ,yeslalay-d  tugniwin deg wallaɣ n 

umeɣri, yeskanay-d anda i la ḍerrun lumur n wullis d wacu i yellan di.yura-d Salḥi Muḥend Akli 

mi d yesbadu tulmist-a:« aglam d aḥric deg uḍris id-yettaken isalen ɣef uwadem neɣ amd,taɣawsa 

,adeg d wakud neɣ ɣef tigawt,yesɛa azal d ameqqran di tira n tsekla , isuddus yettcebbiḥ aḍris18». 

4. Isental iɣef d-yettawi wungal aqbayli : 

Ungal aqbayli yeskanay –d tudert n tmetti  taqbaylit d wuguren –is inmettiyen d yidelsanen  

d yimezruyen , yettawi-d aṭas n yisental ɣef ayen iḥuzzen  akk amdan di tmetti.ihi tura ad d-

nemeslay ɣef kra n yisental yemgaraden . 

 Tayri: 

Am akken id –nnan wat zik : «ulac  aseklu ur ihuz waḍu », asentel n tayri  d yiwen n usentel 

agejdan de wungal aqbayli , yettmeslay-d ɣef yiḥulfan n leḥmala d wassaɣen gar yimdanen , ama  

gar urgaz d tmeṭṭut , gar yimawlan d warraw –nsen , neɣ gar yimeddukkal am akken id tura 

KHardouci, Hasina :«tayri d aḥulfu  n umdan ɣer wayeḍ , d ayen id-yexleq rebbi ,mačči d ayen 

yellan deg ufus n umdan 19».Tayri d yiwet n tezmert  i zemren  ad tesdukel imdanen yerna ad tefk 

lferḥ  d talwit i umdan . 

Deg ungal aqbayli  asentel n tayri ur yeqqim ara kan deg leḥmala  gar sin yemyaḥmalen maca 

itteqqen ɣer wansayen d laɛwayed, tettunaḥsab d lɛib , labaɛda ɣef tmeṭṭut imi d nettat ay d lḥarma  

ilaq ad tḥader ɣef nnif –is ,tikwal tayri tettmagar-d uguren am tugdi n twacult ,tilelli n umdan neɣ 

timsal  n tmetti  i yezemren ad bḍun gar wid yemyaḥmalen .Ayagi yettaǧǧa ungal ad yesken leɛtab 

d umennuɣ i ttidiren yiwudam . 

Asentel-a   deg  wungal aqbayli yessawaḍ ad d – yesken ayen iḥuzzen ulawen n yimdanen d 

wamek ttidiren yiḥulfan –nsen deg tmetti .Amedya  ungal n Brahim Tazaɣart« salas d nuja»,   

salas d yiwen ilemẓi  yetturar le boxe yemlal d yiwet n teqcict  id –yessemnaɛ gar yifassen n yilel 

seg wass –nni myeḥmalen.... 

 Lexdaεɛ: 

Lexdeεɛ d yiwen n usentel i d-yettbanen aṭas deg wungal , yella mi ara yexdem umdan tikerkas 

lekdeb neɣ tixidas iwakken ad yuɣal d wayeḍ -nniḍen neɣ ad yaweḍ ɣer wayen yebɣa war tidet 

dlaman , amdan ixeddɛen yezmer ad yessexdem ,tiḥeci , tufra n tidet i wakken ad –yawi lfayda  i 

yiman –is , lexdeɛ yezmer ad yili gar yimeddukkal , gar twaculin , gar urgaz d tmeṭṭut –is .Lexdeɛ 

 
18 Salḥi,Muḥend Akli .Asegzawal ameẓẓyan n tsekla , L’odyssée ,2017, P.  
19KHERDOUCI .Hassina.La chenteusekabyle : identité de soi , identité culturelle , étude de cas en Kabylie , mémoir de magistére .Tizi Ouzou,1995-

1996,p.74. 

yettili deg tayri deg tedrimt lli lexdeɛ kra n temsal n tudert.Imyura saqdacen asentel –a iwakken ad 

seknen   belli  lexdeɛ ur d-yettawi ara talwit  maca yettawi-d ccwal , leḥzen d war laman gar 

yimdanen . 

Asentel n lexdeɛ yeskanay-d  daɣen yir ṭṭbiɛa ,d yir ttrebga, yir tudert ,inagalen beɣɣun ad segzin i 

yimeɣriyen belli tidet d laman , sɛan azal meqqren deg tmetti , ma yella d lexdeɛ yezmer ad yebḍu 

assaɣen gar yimdanen , yerna ad-yawi uguren imeqqranen . 

S umata lexdeɛ deg wungal d abrid i seqdacen yinagalen akken ad seknen  amennuɣ gar tidet d 

lbaṭel. 

 Tamagit d umennuɣɣef tmaziɣt : 

Asentel-agi yeṭṭef amkan s tehri deg wungal aqbayli , yettmeslay-d ɣef unadi n umdan ɣef yiman-

is ,tutlayt-is ,idles –is d umezruy –is .Tamagit d ayen yesemgirden agdud se wiyaḍ , acku deg-s 

tella tutlayt ,leɛwayed ansayen  d wazalen n tmetti , inagalen ttwalin tamaziɣt  d yiwet n tgejdit  n 

tmagit,ɣef aya ungalen aṭas id-yettawin ɣef umennuɣ i uḥraz n tutlayt tamaziɣt d yidles amaziɣ  

(aṭas n yilmeẓẓyen  i yennuɣen akken ad seɣren tutlayt n tmaziɣt  deg  yiɣerbazen ɣas akken 

muggren –d aṭas n wuguren) . Asentel-a yeskanay-d daɣen uguren id –yettilin  mi ara tettwattu  

tutlayt  neɣ  mi ara yettuḥqer yidles amaziɣ .Inagalen sqedcen asentel-a i wakken ad seknen azal n 

tmaziɣt deg tudert  aqbayli ad sakin imeɣriyen akken ad ḥemlen tamaziɣt d wamek ara tt-ḥerzen  i 

yellan d azamul n ugdud amaziɣ .  

Amedya id yewwi-n ɣef usentel d Racid Ɛellic deg ungal-is«tafrara»,id-yettmeslayen ɣef yiwen 

uwadem yidir i yellan yettnaɣ  ɣef tmagit n tmaziɣt , yuɣal yufa-d iman –is di lḥebs n Barwagiya. 

 Timetti d wuguren- –is: 

Asentel n tmetti d wuguren –is  d yiwen gar yisental yettwasqedcen aṭas deg wungal aqbayli , 

yettmeslay-d ɣef tudert n yimdanen deg tmetti ladɣ wid yettidiren deg yidurar , d wuguren i d-tt –

magaren yal ass (lbaṭel , lḥif ,laẓ , lmaḥyaf, tilelli n umdan , amennuɣ gar yimdanen).Inagalen 

saqdacen asentel-a  iwakken ad d-seknen tidet n tudert n tmetti taqbaylit d wayen iḥuzen amdan 

deg tudert –is  ungalen fkan-d amek timetti tezmer ad tesɛu kra n yir laɛwayed neɣ uguren i 

yettaɣan amdan ad yeɛteb neɣ ad yeḥrez iman –is . Asentel-agi yeskanay-d assaɣ umdan d tmetti-

is d wamek yezmer umdan ad yili gar sin (ad yeḍfer laɛwayed  neɣ ad yamen s ubeddel n tlelli ), s 

umata asentel-a yessaweḍ ad d-yesken tudert n ugdud , d wugure-is inmettiyen d usirem d tudert 

yelhan . 



Aḥric 1 Tiẓri                                                                            Ixef 1 : Ungal aqbayli  

  26 

Amedya n wungal id yuran ɣef usente-a ,Lynda Kourdache «aɛeciw n tmest»,yettmeslay-d ɣef 

uzref n tmeṭṭut d wazal-ines di tmetti tazzayrit  

 Tasertit: 

Asentel –a d yiwen gar yisental id –yettbanen deg wungal aqbayli , anda imyura ttmeslayen ɣef  

waddad n tmurt , d wassaɣen gar ugdud gar wid iḥekmen , tasertit teqqen ɣer  udabu , tilelli n 

umdan , izerfan d ugdud d umennuɣ ɣef lḥeq mgal lbaṭel , inagalen skanayen-d amek tasertit 

tezmer  ad tbeddel  tudert n yimdanen ,asentel –a yezmer daɣen ad yeqqen ɣer tegrawla tazzayrit , 

ɣer usuter n tlelli d uzref n usenfali , s waya imyura beɣɣun ad siwḍen izen i yimeɣriyen ɣef wazal 

n tlelli ,n lḥeq d umennuɣ mgal lbaṭel deg tmetti . 

 Lɣerba: 

L$ɣerba d yiwen n usentel ameqqran deg wungal aqbayli yettmeslay-d ɣef umdan i yettruḥen s 

lebɛed ɣef tmurt-is neɣ tawacult-is am a i unadi uxeddim ,i uselmed d ulmad  neɣ anadi n tudert 

yelhan , lɣerba tezmer ad tili deg tmurt –nniḍen neɣ ula deg tmurt –is deg wungalen iqbayliyen 

imyura skanayen-d ayen i ttḥulfu umdan deg lɣerba d liḥala n tudert-is am leḥzen lwaḥc d usirem 

n tuɣalin neɣ tussin ɣer tmurt –is, aṭas n wuguren n tudert deg tmurt taberranit ,iḥulfan –s d akken 

yebɛed ɣef tutlayt-is , idles –is , leɛwayed –is .Yeskanay-d usentel –a azal n tmurt d twacult  deg 

tudert n umdan .sumata yeskanay-d leɛtab n yimdanen yunagen ɣef tmurt –nsen  d wamek bɣan ad 

ḥerzen tamagit-nsen deg lɣerba. 

Amedya n wungal id –yuran ɣef usentel –a «fafa » n Racid Ɛellic , yettawi-d ɣef tudert n lḥif n 

yiminigen deg tmurt n Fransa, tudert n Ɛmer ijaḥen d ilemẓi , yeǧǧa-d tawacult deffir-s . 

Tameṭṭṭṭut : 

 Asentel n tmeṭṭut yella s waṭas deg wungalen iqbayliyen, ttmeslayen-d ɣef waddad n tmeṭṭut deg 

tmetti taqbaylit , ɣef wazal-is , izerfan-is d wuguren id-tettmagar  deg tudert –is  n yal ass , 

tameṭṭut tettban –d s wudem n tyemmat, n tweltmat , d tin yettnadin tilelli d uzref-is ama deg 

tmetti neɣ deg twacult . 

Asental-a yeskaned tazmert n tmeṭṭut deg uḥraz n twacult d yidles , inagalen ssawaḍen-d izen n 

tlelli dlqder d usemɣer n wazal n tmeṭṭut , ayen akk i tuklal d ayen yelhan d tayri d wayen 

zeddigen .Am akken iyella deg wawal « aqerru n ddunit d tameṭṭut , tameṭṭut ɣer urgaz am ufus 

ayeffus , amalal –is d aẓelmaḍ » 

Ma d wid i yettwalin tameṭṭut d  wid ur nessin ara amek tella tudert «axxam am yiḍ , tafa-is d 

tameṭṭut» .

1.1 Tameddurt n umaru (Racid Tiɣilt): 

Racid Tiɣilt , d ajenyur n tfellaḥt yexdem tizrawin -ines deg  (ITA) di  Mustaɣanem (1978-1983) , 

yeselmed kra seg-s tamudi n 30 n yiseggasen , ulama seg  wass –nni tuɣ   d asnawan , d taẓuri i d 

tafellaḥt –is ,  seg zik –is yessunuɣ , yerna yesker ddeqs n temzikkniyin n tuklut  deg waṭas n 

temnaḍin n tmurt . 

1.2 Ayen yura: 

Seg-s akka Racid Tiɣilt  yeɛnna annar n usizleg (doublage) gar 2009 

almi 2015, gar yisura i d-yerra ɣer teqbaylit ,yella Da Spilu  , wagi sqedcen-t  i ukatay n turagt n 

tmaziɣ$t deg Tubiret , win ɣer-s d Črak 2 , gan yi-s master 2 di tsedawit n Tizi Uzzu. War ma 

nbedr-d isura ideg  yettikki, gar cwiṭ d waṭṭas , neɣ iggad i d-yessuqel  weḥḥd-s , maca urɛad  d –

ffiɣen  ar ass-a. Akka am tedyant n Ṭruya (Troy), yexdem azal n mraw n yimuhal s usisleg am : 

Pučči , Iɣan imcac, Tamacahut n Narnya , ɛli d waɛli ...atg  

Gar yimuhal iseklanen  id- –yeffɣen di (lulu .com) 2021 , tasuqilt n wammud n tmedyazt n Ǧak 

Brel , Carl Aznabur , Ṭaha Ǧawut , Kateb Yasin ...atg  

Azwel wis sin *yenna wagu, yenna waḍu* d ammud n tmucuha yemgaraden  

di LuLu .com 2022.  

Azwel wis kraḍ ungal *tawkilt tamcumt *di tezrigin IMTIDAD .2024 .s yis yewwi arraz 

amezwaru deg tiliẓri Berber tv .Ihi Racid Tiɣilt  d amyaru d amedyaz d amsuqel . 

1.3 Asissen n wungal: 

Si tama n berra,yefren taduli n wungal d taberkant(roman noir)  acku tawsit n wungal-a d amakun 

yessewhamen,di tazwara yura isem-is Racid Tiɣilt s umellal,seddaw kan cwiṭ yura azwel n wungal 

,tawkilt s yini amellal tamcumt s yini awerdi s tira tameqqrant  i d-ibanen;seddaw n uzwel yura 

tawsit n taḥkayt  ( ungal), ma yella di tlemmast d tawlaft n tewkilt daxel n usaru ur d –ban ara mliḥ 

neɣ ur tettwafraz ara , allen- –is d timremmḥin ,telsa taqendurt n leqbayel , deffir –s yella yilel, ma 

di taggara n tduli yura isem n win i as-d –yuran tazwert i wungal-a d Ṭaher Uld Ԑmara , seddaw –d 

isem n  tezrigit  IMTIDAD .ma nuɣal ɣer deffir n tduli  ad naf isem n umara , azwel n wungal 

sakin seddaw -–as kan d agzul amecṭuḥḥ n wungal-a yestebɛed kan seddaw tameddurt –is akked d 

tewlaft n umaru Racid Tiɣilt , di taggara ad naf isem d tansa n tezrigin , ɣ$er tama tayeffust yura-d 

tawlaft n tduli tawkilt sɣur Racid Tiɣilt. 

Ihi ma nuɣal ɣer tama n daxel yura di tazwara isem –is yeǧǧa talunt yura azwel n wungal tawkilt 

tamcumt , seddaw kan yura ungal ɣer taggara  tazwert s ɣur Ṭahar ould Amar  uqbel ad yebdu 

tazwart yurad-d asnemmer I kečč a mḥemmed n Tiɣilt.Ungal –a ur yebḍi ara d iḥricen , yebda seg 

usebtar 7 almi d asebter159. 

1.4 Agzul n wungal : 

Tawkilt tamcumt 

‹‹Ay uɣr-k! Ay ɣur-k! I wakken ad tegzuḍtanfust  yecban tadyant-iw, yessefk ad yers wallaɣ 

yeṣṭefṭufen akk am nekk da.››D awal-a i d-yenna Rachid Tighilt deg wungal-is Tawkilt Tamcumti i 

yimeɣri ara yeɣren ungal-a d wa ad iεreḍ ad yegzutadyant  yecban tanfust  i d-yulles deg –s. Ihi 

deg ugzul-a neεreḍ ad nessers allaɣ-nneɣ  ad ifur ɣef tektiwin  n yisental i d-yewwi, i wakken ara 

d-nbeggen ayen yefren s wayen ibanen. 

Deg texxamt n yiman-is, yecban taxelwit, zzin-as-d yimeddukal-is i d- as –yerran allaɣ-is am 

uxxam tečča tissist. Ula deg twacult ulac win ara as-yekksen lwaḥc d lxiq. ǧǧan-t akken i d-teǧǧa-t 

tmeεmuct s wayes i d-yessufuɣ ixemmimen yesserhajen allaɣ-is neɣ iḥulfan s wayes yekkufer 

wul-is, yes-s yettak-asen udem nniḍen.  

   Iḥar d acu ara yexdem mačči d leεwayed-is, yettɣimi akka, yerna tikkelt-a ur yeẓri d acu ara 

yexdem, ɣas akken lḥal yelha, imi d ussan n ssmayem. Netta yeqqim kan deg waddad-nni, ula mi 

yesla i kra n rray s wayes i s-yesferfed wul-is, mi d-as-yeqqar kker fell-ak.Ma d netta yettmeslay-

as kan ɣef tmrεmuct i t-yesḍemεen syin tennejla, teǧǧa-t i yineẓman. Yezga netta d tidmi-s 

ttemqernanen ... Akken akken yuɣal ixemmem netta  d rray-nni-ines, is –yeqqaren kker ad d-tiniḍ 

ɣas ula ɣef tmeεmuct-nni-inek. Yebda anadi d usteqsi, d wamek ara tt-yebdu, am win yettnadin 

ɣef lebla. Di teswiεt yemmekta-d yiwen n usefru i yura  aṭas aya, netta d wafrayen-is i wumi 

yessawal idaddaten; ziɣ zik i s-yesfalet i tira, icar-as akken i tt-ciren wid n zik. Yebda yettalles-d 

tira n tewkilt Tamcumt, amek i yekcem taflist n tira, amek i yettnadi ɣef tewkilt ....Yerza ɣer 

wallaɣ i yerra d l’hôtele , yuɣal ula ɣer yiman-is, idaddaten-is .... yuɣal d Ԑballac yettnadin 

Tawkilt ara d –yuraren yid-s deg usaru Tawkilt Tamcumt .  

    Tuɣal d tamacahut n tayri, ala netta i yeẓran ɣef wacu yettnadi. Deg ubrid-is, s tkerrust n 

umeddakel-is Ԑballac . Tamaziɣt-is tuɣal ɣur-s am tkerrust  s wayes ara yaweḍ ɣer tewkilt 

Tamcumt ...Tazmert n tefyar n tmaziɣt d tazmert i yilef i s-yesxesren takerrust; yuɣal d ilef-nni 

yakan it-yessawḍen.  

     Deg wayen akked yedder deg ubrid n unadi netta d Ԑballac,idaddaten-is,imerεun-is,ilef-nni , 

iqeddacen n usensu  almi tt-yufa, zdi talliyin n tayri, myukasen lxiq ,... Turar-d d Ԑballac deg usaru 

almi yuɣal d Ԑebdellah, maca mi yekker ad yexdem le mantage i usaru, yufa ziɣ ungal n usaru 

Tawkilt Tamcumt yella, Tawkilt turar-d  deg –s ma d later-is  n wudem –is deg-s  ulac-it. 

Ixef wis kraḍ :  

1. Tiẓri tasentalant 

1.1. Tabadut n tesleḍt tasentalant ɣer yinagmayen : 

Tabadut n tesleḍt tasentalant ɣer unagmay  Jean-Paul Weber : 

anagmay –agi deg umagrad –is yesɛan azwel l’annalyse thematique:hier,aujourd’huih,demain  

yemmeslay-d ɣef tesleḍt tasentalant , yessegza-tt-id d tarrayt n uzɣan temgarad aṭas ɣef tɣuriwin n 

kra n yinagmayen imi tesɛa allalen ilaqen tettwabna ɣef wayen yellan deg uḍris , iswi-ines d lebni 

n yisental iǧehden deg uḍris , anecta yettili-d deg unadi n yiferdisen  i d-yettuɣalen deg uḍris  ama 

, d tiktiwin ,awalen ,tugniwin ,ineḍruyen ,tigawin, izumal nezmer ad ten –wali ad nessegzi fell-

asen akken ad naweḍ ɣer yisental . 

Tabadut n tesleḍt tasentalant ɣer unagmay Gaston Bachelad : 

Seg udlis n Gaston Bachelard la poétique de l’espace yessegza-d tugniwin tiseklanin d uɣanib 

asugnan n umaru i wakken ad d- immeslay ɣef unamek s talɣa  tasugnant ,ɣef wanect-a yettak azal 

i tesleḍt n tugniwin –agi  i d –yettuɣalen deg uḍris akken ad yegzu amaḍal asugnan  i xeddmen-t  

sdaxel n uḍris , s tikti –agi ad d-iban belli tasleḍt tasentalant ɣer Gaston Bachelard d tarrayt  n 

uẓɣan, tettabaɛ tugniwin n uɣanib yellan sdaxel  n uḍris wa ad  asen– ixdem tasleḍt . 

Tabadut n tesleḍt tasentalant deg yimawalen 

Tabadut n tesleḍt tasentalant deg umawal larusse : 

Amawal larusse ur d-yessegzi ara tamiḍrant –agi srid maca yebedr-d anamek n tsentalant d tarrayt 

n tesleḍt n uḍris ɣef ugraw n yisental. 

Tabadut n tesleḍt tasentalant  deg umawal APA Dectionary of psychology : 

Tabadut n tesleḍt tasentalant i d yefka umawal  APA temgarad ɣef tbadut n umawal n larusse 

amawal –agi yessegza-d  tasleḍt tasentalant  dtarrayt n unadi  d tɣuri n yisefka n yiḍrisen , d tukksa  

n tiktiwin  i d- yettuɛawden deg –sen , syin s usuddes –nsen  deg yisental igejdanen ara iɛiwnen  

amnadi ad yegzu inumak i yellan deg uḍris . 

1.2 Tabadut n usentel ɣer yinagmayen : 

Tabadut n usentel  ɣer yinagmayen  Virginia Braun d Victoria Clarke: 

Ilmend n yinagmayen –agi ad nesbadu asentel d tikti i yettɛawanen amnadi ad yejmeɛ iferdisen n 

yisefkan yemgaraden ,ad ten –yeqqen ɣer yiwen n unamek ara  yeɛawnen i tuttra n unadi neɣ n 

tmukrist . 

Tabadut n usentel ɣer unagmay Jean-Paul Weber : 

Tabadut n usentel ɣer  unagmay –agi deg tezɣant tasentalant  temgarad ɣef  tbadut n yinagmayen 

Virginia Braun d  Victoria  Clark , Jean –Paul Weber  yettwali asentel deg umahil  aseklan yeqqen 

ɣer yiwet n tirmit tagejdant iḥuzan amaru  tettban –d sdaxel n uḍris s yiferdisen ama tugniwin d 

tigawin ,izamulen , awalen yemgaraden ,aya anamek –is belli asentel d tikti i yettuɣalen deg uḍris 

s waṭas n talɣiwin . 

Tabadut n usentel deg yimawalen : 

Tabadut n usentel deg umawal CNRTL: 

Asentel anamek –is yemmal-d tikti tagejdant i d-yettmeslay uḍris , mačči d azwel kan maca 

yettban-d s wayen i yellan sdaxel n uḍris . 

Tabadut n usentel deg umawal n le Robert : 

Ɣef  leḥsab n umawal n le Robert ,yessegza-d asentel  d tikti tagejdant neɣ d tamsalt iɣef yebna 

yinaw deg yiwen udlis ,yerna yemmal –d daɣen taɣawsa i ɣef yettezzi uxemmem mi neqqar aḍris . 

Tabadut n usentel deg umawal larusse: 

Amawal n la russe yebḍa tikti d umawal n le Robert imi yessenfali-d asentel d tikti tagejdant i ɣef 

yettezi uxemmem neɣ i ɣef yebna umahil aseklan . 

   Tggrayt : 

Ɣer taggara n uḥric-a n teẓri  neffeɣ-d s yiwet n tmuɣli i d –yessebganen belli ungal aqbayli d 

tawsit gar tewsatin n tsekla tatrart  , s wazal –is meqqren ,talɣa –ines d taɣezzfant tesɛa azal deg 

usejhed n tira n tutlay taqbaylit tamaziɣt d tuɣalin ɣer tkatut d yidles , akken nwala daɣen awal ɣef 

umaru Racid Tiɣilt d wayen yura iban-d belli yesɛa azal d ameqqran deg tsekla tamaziɣt , sin akki 

deg yixef wis kraḍ newwi-d awal ɣef tbadutin n tesleḍt tasentalant d usentel am si tama n 

yinagmayenamadegyimawalen .

1.1 Ungal seg tama n talɣa d ugbur 

Tazwert : 

taṣleḍt tasentalant d yiwet gar tewsatin n yinadiyen isdawanen,  deg unnar n tsekla tamaziɣt melmi 

kan ibdan xeddmen taṣleḍt tasentalant i ungalen,imi  ula d tawsit-a n wungal s wudem-is agreɣlan 

drus aya mi  d-yebda yettban- d deg unnar. D ayen i yeǧǧan tizrawin, iktayen n taggara n ulmad di 

tesdawiyin akked d yimahilen, simmal ttnernin. 

Deg umahil-a –nnteɣ neεreḍ ad nexdem taṣleḍt  tasentalant  i wungal Tawkilt Tamcumt n umyaru 

Racid Tiɣilt, akken i tt-id-ibeggen  Muḥend Akli Salḥi ilmend n tmuɣli-s akked tmuɣli n 

Bachelard i d-yewwi ɣef yiles-is deg udlis Asegzawal  ameẓẓyan n tsekla, anda i d-yenna: ‹‹ Di  

tseleḍ taseklant,awal ‹‹asentel ››immal-d takti ( am tayri, am yinig,am ttar,am tmettant,atg. ) iɣef  

d-yewwi uḍris.Yettban-d usentel n uḍris ama deg uẓeṭṭa n wawalen ( awalen,mqaraben deg 

unamek,ama deg uẓṭṭa anamkan ( tifyar d tugniwin n uɣanib ). 

         Azɣan asental, akken i t-iwala Bachelard, d tasleḍt n uẓeṭṭa n tikta akk d talɣiwin d ubeddel 

n uẓeṭṭa-agi deg wayen yura umaru;yettwali-t diɣend taṣleḍt n wassaɣen gar uẓeṭṭa n tikta d 

usugen ( l’imaginaire ) n umaru››.20 

  Taṣleḍt-a d tin ara yerzun tuddsa n yisental n wungal-a, assissen n tekti tamatut n 

yisental,abeggen n tilawt d usugen deg tikta n yisental-a. Akken daɣen ara d-yili uskan n 

yigemmaḍ n teṣleḍt-a tasentalant.  

1.2 Ungal seg taman n talɣa: 

Deg uzwel –agi ad nessegzi ungal i nefren  seg tama n talɣa ama (tugna,azwel )akken ad 

nefhem anamek –is ugar. 

Tugna : 

Tugnan n wungal yesɛan azwel tawkilt tamcumt , tella deg-s ddeqs n yiferdisen izamuliyen 

,tugna n tewkilt daxel n usaru , ur d –ban ara mliḥ neɣ ur tettwafraz ara ,allen –is d timremḥin 

,telsa taqendurt n leqbayel ,deffir –is yella yilel , tugna n tewkilt akken tt-id-yeglam deg uḍris 

tecbaḥ mliḥ,tesskanay-d  belli aḍris yettnadi ɣef tewkilt i wakken ad d-urar deg usaru n 

tewkilin . 

 

 
20Salḥi Muḥend Akli. Asegzawal ameẓẓyan n tsekla,L’ oodyssé, 2017,P 40. 

Azwel: 

Azwel n wungal-agi ,yesɛa azal azamulan ,yettbeggin-d  asentel agejdan sdaxel n wungal 

,yesskanay-d  belli ungal –a  yettawi-d ɣef yiwet n tirmit n umdan i yettnadin ɣef tewkilt , 

yessebgan-d amek tga tewkilt dakken d tamcumt . 

1.3 Ungal seg tama n ugbur : 

Ad nessegzi ungal i nefren  seg tama n ugbur ama d (tutlayt , iwudam ,akud ,adeg) aya yettɛawan 

ad nefhem anamek n wungal ugar. 

     Tutlayt: 

Amaru deg wungal –a yessemres tutlayt d tamesbaɣurt dayen i yerran aɣanib -isn tira –s d uzzig . 

d tutlayt yerzan aṭas n talliyin , imi deg-s tutlayt tansayant s umawal aqbur , tutlayt tatrart akked d 

tutlayt takadimit neɣ tin n uselmed .akken daɣen i yessemres tutlayt tamirant, d ayen i d –

yettbanen deg tenfaliyin n tmeslayt n yal ass d tesnulfawat .Rnu ɣer waya kran tefyar tijenṭaḍin 

seg tutlayt tafransist,d ayen ara d – nefreẓ seg tenfaliyin yecban tukkisin –a i d –newwi d amedya 

-Tutlayt tansayant taqburt : deg usebter 26 :«selliḍelli kan i ufan tasenṭit n ubelɣenjur deg wurtin 

tmizar ufella » 

-Tutlayt tamirant: deg usebter 51: «nniɣ -as i urisipsyunist-nni , surf-iyi ttxilek a cousin » 

-Tutlayt n uselmed tutlayt takadimit : deg usebter 150 : «ad d –iniɣ daymi i sseḥrasen yisnalsiyen 

les linguistes ɣef umgired yettilin gar tmeslayt timawit akked tira-s » 

-Tutlayt tajenṭaḍt :deg usebter 70:«séparément ensemble wala ensemble séparément » 

Taṣleḍt n yiwudam : 

iwudam i yessemres umyaru deg wallus n tmiḍranin n wungal-a , d iwudam i wumi yefka sin n 

wudmawen i yal awudem. udem ilaway, ilmend n wakken yedder  netta yid-sen tigawin n 

tneḍruyin, wayi d udem yeffren, akked wudem asugnan, swayes i d-ten-id-yefka i yimeɣri, wayi  d 

udem ibanen. Da i yessaweḍ yewwi-d amaynut deg uglam n yiwudam, imi yerra asugnan  d 

ilaway, akken i yerra ilaway asugnan. Rnu ɣer waya  tulmist n tzamulit i yessemres , ula deg 

yismawen-nsen. Aya akk, i wakken amyaru ad yeffer iman-is akked  waddad  n tudert-is. 

Deg tfelwit-aad d-nbeggen udem ilaway d wudem asugnan n yal awadem. 

 

 

Awudem 

 

Udem ilaway 

 

Udem asugnan 

 

 

Ԑballac 

 

D amyaru ( d rray n Rachid 

Tiɣilt)  

 

D ameddekel n umyaru, 

yettnadi amkan ara yilin d 

tadlegt i usaru n ssinima)  

 

 

Tawkilt 

 

D aweḥḥi i d-yettasen i 

yimesnulfu i wakken ara d-

ixdem kra  

 

 

D tajenniwt, d ayen akken i 

yexleq Rebbi ur yettbin ar 

 

Takeṛṛust 

D tutlayt  Tamaziɣt n Racid 

Tiɣilt  

 

D takerrust, sway i ruḥen ad 

nadi amkan anda ara xedmen 

asaru.  

 

Imerεunen 

 

D iḥulfan akked newwu-ines 

 

 

D aweswes-nni n tnefsit, ha ad 

as-inin kemmel, ha ad t-

demren ɣer layas.  

 

Idaddaten 

 

 

D ixemmimen-is yebḍan ɣef 

sin 

 

 

D sin leryuyi yettilin deg 

tnefsit n umdan,icuban sin n 

yiberdan, yiwen yelha,wayeḍ  

diri-t.  

 

Ilef 

 

D tizemmar  akked lixṣaṣn 

Racid Tiɣilt di tutlayt  n 

tmaziɣt. 

 

yemmal-d ljahd n wallaɣ, d 

wayen akk icudden ɣer 

tmussniwin yessen umdan.  

Akud: 

akud neɣ lweqt ,d yiwen gar yiferdisen n tegnit n tmenna deg wallus,d aferdis i d-yemmalen 

melmi i ḍrant tigawin n tedyanin n yisental n wungal ,amyaru deg wungal-a yessemres akud i d 

yemmalen talliyin n wakud tiwezlanin , imi amyaru ur yessemres ara amawal n wakud n wakud i d 

–yettbegginen talliyin n wakud ɣezzifen , am wawalen –a :ayyur , aseggas tasemhuyt maca 

yessemres imerna n yinamalen  n wakud yecban :  ass , tura , segmi , armi ,imir.....gar kra n 

tenfaliyin anda ara d-naf aya deg ungal: 

-asmi : deg usebter 12 : «asmi nemyufa , ass –nni ufiɣ ass amellal ula d imerɛunen –iw msaḥlan » 

 

-Iḍ : deg usebter 24 «ar iḍ -a ur nufi tin ara yuraren le role n temwaregt akken iwata» 

-Taswiɛt : deg usebter 34 «di teswiɛt n teswiɛin tennefḍas tegnawt , tugar tin n meɣres bu tgunza 

yezgan tekres » 

Adeg:  

d ayen i d-yemmalen amkan,anda i ḍrant tigawinn yineḍruyen n yisental ladɣa,d win yesɛan azal d 

axater imi d yiwen gar yiferdisen n tegnit n tmenna n uḍris amullis . Deg wungal-a tawkilt 

tamcumt ,amyaru yessemres adeg s snat n talɣiwin ,yiwet terza adeg ilaway  d amkan aḥeqqani 

anda ḍrant tedyanin, akken i yella ɣer unalas , ma yella d talɣa tis snat d adeg asugnan i d-yefka i 

yimeɣri n wungal-a , d aɣen iɣer nezmer ad nessiweḍ s tegzi n wayen i d-yenna d wayen yebɣa ad 

d-yini unalas deg uglam i d –yeglem yal adeg , gar yidgan ideg ḍrant tuget n tedyanin n wungal-a : 

-Taxelwit : d adeg amezwaru i d –yebder unalas deg wungal –a anda yella yeqqim , ibedr-d adeg-a 

deg usebter 11 anda yenna: « yečča –aɣ uḥebber deg yirebbi n txelwit ». 

-Axxam: d adeg i d –yefka s yisem asugnan , imi yeqesḍ-d yes-s unalas iman –is igelm-d adeg-a 

deg usebter wis 11 :«axxam yesrara ,zedɣeɣ akked tisist yeṭṭfen tujjwert di lḥara-w ». 

-Taflist: d adeg di targit n unallas d adeg asugnan ibder-it-id deg usebter 16«ihi  ula di targit , mi 

jbiɣ ɣer teflist ...ɛuddeɣ d nekk i tegguni ɣer yijdi». 

-L’hotel: d adeg i d-yefka s wudem asugnan,imi di tilawt yemmal-d d allaɣ n umyaru ,gar wayen i 

d –yenna fell-as deg usebter 19«d tasarut yettusaqqan i yi–d-yefka bab n l’hotel anda nsiɣ iḍ -nni 

» 

-Iberdan: d adeg yemmal-d iberdan n tikli, maca analas yeqsed-d yes –sen laryuy –is i yemxalafen 

d ayen i d-yenna deg usebter 23«iberdan am wakken tezriḍ ticki ttawin ttarran, anda ttemlilini 

ttemfaraqen ». 

Akken daɣen i d-yebder idgan nniḍen , almi i yekfa allus n tedyanin n wungal tawkilt tamcumt , d 

astudyu , i d-yebder deg usebter 155«negguni cwiṭ ,alami semmden asurif ɣer wadeg , anda ur aaɣ 

-d-ttwalin,nedderbez s astidyu».  

Tazwart:  

amyaru deg wungal-a,  yewwi-d awal ɣef waṭas n yisental yerzan taɣulin 

yemgaraden  n tudert n umdan d tmetti, llan wid i d-yewwi s talɣa n uɣanib ilaway, wiyiḍ s 

uɣanib asugnan, isental-a d wid yebḍan ɣef snat n taggayin:  

1. Tasleḍt n yisental 

1.1 Isental igejdanen:  

d isental iɣef i d-yemmeslay umyaru s telqey deg wugal, d wid i yeṭṭfen amur ameqqra . 

• Tawkilt:  

d asentel agejdan deg wungal,imi yeṭṭef amur ameqqran deg ḍerru n tigawin n wungal.Awal - a 

Tawkilt,yebder-itt-id s waṭas n yismawen,gar-asen: Tameεmuct tamcumt,Tabiẓart, Asentel-a ɣas 

akken yella deg timawit n wansayen ɣer Leqbayel,maca deg tira ur yeṭṭuqet ara;ttawin-t-id deg 

tmucuha; am tid i d-yettmeslayen ɣef tteryel d lɣula d yelli-s Nuja.Gar wid i d-yefkan tabadut n 

wawal tawkilt Mass Buεmara Kamal deg usegzawal-is Issin1( asb ): ‹‹ Tawkilt[ Tawkilt]: ta / 

tawkilt sm+ Nt Taǧenniwt, lmelk.Md: Aseḥḥar ihin yesεa lmelk,tettawi-as-d ayen i d-as-

yessutur,asg-is Tiwkilin. ››21 Ma d amyaru deg wungal-a yerẓa asalu  ɣef usentel-a, imi yewwi-t-id 

s snat n talɣiwin n uɣanib, talɣa tilawayt d talɣa tasugnant. Deg tazwara n wungal, mi yella 

umyaru deg texxamt-is εerqent-as, ur yeẓri d acu ara d-yexdem, netta i yuɣen tannumi yezga 

yesnulfuy-d, ihi yerra tamharegt(l’inspiration) i t-yeǧǧan, amzun d tawkilt izedɣen amdan tuɣ-it, 

syin akkin truḥ, teǧǧa-t. D aya i t-yeǧǧan yebda ungal s temseεreqt,i d-yemmalen aεraq i teεreq 

temharegt-nni i d-as-d-yettasen tikkwal, i wakken ad d-yesnulfu. Deg usebter wis 11 anda i s-

yenna: «Tecrureq, tebrureq;tger di temda,teεreq».22Gar uraju d unadi, yettnadi ɣef temharegt-a 

deg yiman-is, gar wul-is, allaɣ-is, igmamen n tfekka-s s wayes yettḥulfu,aya akk yessugen-it-id 

am win yettnadin tin i t-yeǧǧan seg usensu ɣer wayeḍ( yerra allaɣ-is d le chalet fantastique, ul-is d 

asensu awraɣ). Asmi i s-yenna rray-is, i yellan d ameddakkel-is Ԑballac,kker ad nexdem asaru, 

anda ar d- turar tewkilt  iɣef tettnadiḍ, ddmen tutlayt d takerrust, s wayes ara bdun tira n wungal 

Tawkilt Tamcumt d asinaryu i usaru-nni, maca mmlalen-d lixṣaṣ-nsen deg tutlayt tamaziɣt,am 

yilef deg ubrid, iḥuza-asen takerrust-nni...Tawkilt turar-d deg usaru-nni, maca mi yekfa, yerra-t 

ɣer le montage, yufa later n tewkilt deg-s ur yelli, am win tezdeɣ tewkilt( tjenniwt) di tegnit, 

teffeɣ-it,teǧǧa-t. S waya iban-d d akken asentel-a n tewkilt, akken i t-yebda i t-yekfa. Gar tukkisin 

seg wungal i d-yemmalen asentel-a: 

 
21

Kamel, Bouamara. issin 1, L’odssée, 2010,p  
22Racid; Tiɣilt.tawkilt tamcumt,imtidad,2024,p.11. 

‹‹Ttxil-m ma ur iyi-temliḍ i tura kemmi d tawkilt,neɣd takurzit?  Ur iyi-d-qqar ara kan d 

taneglust! Acku ɣef wakken sliɣ, ḥala tineglusin i d-iberrun i tafat akka am kemm.»23 

«D tawkilt i d-qesdeɣ. Ma ur terfid fell-i tacenfirt-is ... Tamwaregt? Mmm,nezmer ad d-nini 

amyidaddaten-agi i aɣ-izedɣen.ɣef wakken i yi-d-yenna yiwen n umeddakkel, tamwaregt d la 

source d ‘inspiration tin yettanspirin imedyazen,imura akked yinaẓuren s umata.»24 

• Asnulfu: 

awal-a yemmal-d ayen ara d-ixdem umdan s wayen yessen netta s timad-is.Asnulfu yerza taɣulin 

n tudert,deg umedya: tussna,takerza,taẓuri...Yefka azal i usentel-a,imi netta yakan s timad-is d 

imesnulfu deg unnar n teklut. Deg wungal-a , yewwi-id asentel-a ɣef snat n taɣulin n yidles. 

Tamezwarut, d taɣult n tsekla ( Tira),imi amyaru yebɣa ad d-yaru s tmaziɣt, gar wayen i d-

yemmalen aya deg wungal: 

-«Ula i teg tefyirt ma ur tesεi amyag iweznen.  

Ad as-nesselmed tamaziɣt,ad tt-nekkabilizi meqqar ula d nettat.Win neɣ tin iɣef ara nleqqem 

tutlayt-nneɣ,d aṭas». 

Tis snat, d taɣult n tẓuri tis ṣa, d ssinima. Taɣult-a, d tin yerzan isura s umata, aṭas n umawal n 

ssinima i yessemres deg wungal-a, gar kra seg waṭas: asaru, ad d-turar, le tournage, le 

montage,di Hollywood d Cinecitta...Ariele Dombasle, Van Cleef, ... 

Deg tsekla, asentel-a n ssinima, ad t-naf, d akken llan wid yuran ungalen s tutlayt tafransist s 

wazal-nsen,syin uɣalen d isura n ssinima, gar-asen :  

- Mouloud  Mammeri, la colline oubliée,(1952)yerra-t-id Abdrehman Bouguermouh d asaru 

amezwaru s tmaziɣt Tawrirt yettwattun deg useggas 1990. 

- Mouloud Feraoune, le fils du pauvre,( 1950) i d –yerra Ali Berkennoud asaru ɣezzifen  

‹‹ Fouloulou ›› deg useggas 2025.  

               Ma d ameslay ɣef usentel n ssinima s timad-is deg wungalen aqbayli, akken i t-id-

yewwiRacid Tiɣilt, d ayen ur nelli ara.  Yefka-d aṭas n yisallen ɣef taɣult-a n tẓuri, ama ɣef 

wamek i d-yettili, ama ɣef kra n yimariren n ssinima n utaram d yisur-nsen, i yellan ttwassnen deg 

umaval. Gar tukkisin i d-yemmalen aya seg wungal:  

Yettkel fell-i ad as-d-afeɣ un décor iwulmen akked kra n yisufar i usaru-nni umi nesfillit ma 

drus aya. 

 
23 Ibidem,sb.69 
24 Op.cit, sb.64 

Nekk nniɣ-as i Ԑballac d Arielle Dombasllekan ara aɣ-iselken.25 

• Tanefsit: 

asentel-a yemmal-d ayen akk icudden ɣer yiman n umdan,dayen akken yellan  daxel n tnefsit-is, 

allaɣ-is d yixemmimen-is, ul-is d wafrayen-is, lebɣi-s, kki-s d war akki-s, lbaḍna-s, tirga-s, 

akukru-s, tabɣest-is,tirga-s. Asentel-a, d asentel n tilawt, ttawin-t-id yimyura deg tirawin-nsen, yal 

amyaru d acu n uɣanib s wayes i t-id-yettawi. Racid Tiɣilt deg wungal-a yewwi-t-id s uɣanib-nni s 

wayes i d-ttmeslayen fell-as yimusnawen d yimejjayen imeqqranen n tnefsit, am umussnaw Carl 

Gustav Jungi yettmeslayen deg yidlisen-is ɣef uḥric abaḍni n tnefsit n umdan, am tugdi-s, akukru-

s, tirga-s d lebɣi-s. Ula d amyaru yefka i usentel-a talɣa n tussnanefsit, mi i d-yemmeslayɣef 

yiman-is, ladɣa deg tazwara n wungal, mi d-yewwi awal ɣef lebɣi-s,rray-is, ixemmimen-is, 

tazmert-is, assirem-is, akken daɣen i yerfed ajlal ɣef lebɣi n tnefsit mi d-yewwi awal ɣef tayri d 

tuzzuft, d wayen akk icudden ɣer kra n yiḥulfan yerzan lebɣi. Gar wayen i d-yenna ɣef usentel-a 

deg wungal: 

-« Yekker uferfud deg wul-iw mi sliɣ i kra la yi-d-yeqqar,la  ak-qqaren ussan-agi ad d-yas yiṭij».26 

• Tasekla taɣerfant:  

asentel-a, yemmal-d yiwet gar tewsatin n tsekla icudden ɣer uɣref. D tasekla tettili deg tazwara d 

timawit, isental-is rzan tudert n yal assn  yimdanen d wayen s wayes ttamnen; d ayen i tt-yeǧǧan 

tettbeggin-d yiwen gar wudmawen n tumast n uɣref. Amyaru deg wungal-a yefka azal i usentel-a, 

ɣas akken mačči s wudem usrid, maca yessaweḍ ad d-yemmeslay ɣef waṭas n tewsatin-is akked 

ugdud di tmetti. Ameslay-a yewwi-t-id s wudem asugnan, mi yeεreḍ ad yesserwes kra n tedyanin 

n tudert n tura ɣer tid n zik. Gar tiwsatin iɣef i d-yemmeslay:  

- Tamedyazt: d tigejdit n tsekla taɣerfant n yimaziɣen s umata. Yewwi-d awal ɣef tewsit-a, asmi 

akken yekker ad yaru,yettnadi amek ara yebdu tira, anwa ara t-iεawnen, ur yufi ara , maca  

yemmekta-d yiwen n usefru yura-t zik. D ayen ara d-naf deg usebter 14, anda yenna: ‹‹ Atan 

mmektaɣ-dasefru-nni i d-nerki asmi akken nhettu s yifyiren nekk d yidaddaten-iw lεali: ›› 

Skedd acu ur nudaɣ ara  

Neεεreɣ ttezzmeɣ iman-iw 

Nujaɣ tatut d ccfawa 

Ttaniɣ i lbext yesbirriw 

 
25 Ibidem, sb. 50 
26Ibidem,sb .54 

 Iẓri isaḥ mi aɣ-d-iwala  

Kkawen yifadden nettisliw  

Layas yeqqaz tiregwa  

Yessanef imeṭṭi ɣer yiles-iw27 

- Timucuha: d tawsit n tsekla taɣerfant tansayant, ɣer  yimaziɣen,timucuha amzun d yiwen 

gar yiεeggalen n twacult, imi sεant  azal deg tudert-nsen. Yes-sent i ttemserrin wagar-asen 

deg yiḍ, sedhuyen yes-sent arrac, d ttawil s wayes i ten-ttrebbin...Alami i d-grant d yiwet 

gar tgejda n tumast n yidles n uɣref Amaziɣ( aqbayli) Neqqar: Timucuha n Leqbayel. Gar 

wid i yuran ɣef usentel-a: 

- Mouloud Mammeri‹‹ Les contes berbères de Kabyles ››MA deg wungal-a, yewwi-d 

umyaru awal fell-asent, i wakken ara d-yefk telqey n unamek i tektiwin-is 

Ilmend n waya, yeddem-d timucuha s wayes ttwassnen leqbayel, gar tid i d-yebder: Tamacahut n 

tninna d yisɣi akked tin n uḥeddad n lqalus, amedya ɣef wayen i d-yenna: ‹‹ Yak d lbaz i as-

yekksen taninna i yisɣi,am wakken i as-yekkes uneɣrim-nni tameṭṭut i uḥeddad n qalus s ccada n 

rrya?! Dɣa seg wass-nni yeggugem. Yak yella ula deg wawal yeggugem am yisɣi. ››28 

- Izlan: d yiwet n tewsit n tmedyazt n tlawin, d tin icudden ɣer usentel n tayri.Gar wid i yuran fell-

as: Tassadit Yacin‹‹L’izli ou l’amour chanté en kabylie ››( 1988). Yiwen gar yizlan i d-yewwi 

umyaru deg wungal-a: Ahat tesliḍ-as i yizli-nni, anda i as-yeqqar Ubranis:  

Lliɣ d lbaz rtaḥeɣ 

Di tegnawt yezga tteṣfir  

Ur ttetteɣ si leǧwayef 

Ur ttedduɣ d yir ṭṭir 

Ma yella kra n wayen yelhan  

Hataya 

Neɣ  mulac ṣṣber axir ...29 

 
27Ibidem ,Sb 14  
28 Ibidem ,sb 59 
29Ibidem,sb 60  

_ Inzan: d lemtul , d tawsit n tsekla taɣerfant, d tin yettaken telqey i lmeεna  n umeslay, ttruḥun 

seg tsuta ɣer tayeḍ, imi ur iban ara win i ten-id-yewwin tikkelt tamezwarut.Aṭas n yimyura i d-

igemren inzan,uran-ten deg yidlisen,gar-asen:Ṛemḍan At Mensur‹‹ Amawal nyinzan n 

Teqbaylit››Deg wungal-a amyaru, yewwi-d aṭas n yinzan, ladɣa wid yettwassnen neɣ 

yettwasemrasen s waṭas ɣer Leqbayel: 

Ttif win yeṭṭfen,win yebran.  

I yuɣen irgazen ur ttrun.  

Yeεreq cced i uyeddid. 

Win ur nessin ad ixiḍ, ad yessikmil deg lxiḍ.30 

• Tafelsafit:  

awal tafelsafit neɣ akken i d –as-ssawalen tayemmat n tmussniwin, imi netta tebda,asmi yebda 

umda yettxemmin, yak d Arisṭu is –yennan: ‹‹ Nekk ttxemmimeɣ, ihi nekk lliɣ››Ma d anamek n 

wawal tafelsafit akken i t-is-segzan tuget n yimussnawen, yemmal-d leḥmala n tizzemnit. Deg 

tsekla tafelsafin s yisental-is yemgaraden,ur tt-nettaf ara d tawsit deg tsekla, maca nettaf-itt deg 

uɣanib n usenfali deg tirawin n  kra n yimyura. Ma newwi-d awal ɣef usentel n tfelsafit deg 

wungal-a n Racid Tiɣilt Tawkilt Tamcumt, ad naf d win i wumi yefka amkan d axatar deg wungal-

a, ama deg ubdar n yissalen icudden ɣer tfelsafit,ama deg usenfali n tektiwin-is s uɣanib afelsafi. 

Deg umedya mi d-yebder Afulay( Apulée),d amaziɣ,d netta id  amyaru  amezwaru i yuran ungal di 

talsa, yefka-as azwel ,‹‹ L’an d’or ou les métamorphose››... Ma d aɣanib afelsafi deg tektiwin-is, d 

win ara d-naf seg tazwara almi d taggara n wungal deg kra n yisental iɣef i d-yewwi.  

        Deg tazwara n wungal mi yebda yettmeslay-d ɣef tillin n umdan akked yiman-is,  d rray-is, 

akken daɣen i d-yewwi awal ɣef yixemmimen, iḥulfan, lebɣi,asirem d layas, tazmert d 

telwi,attgemmend lexṣaṣ,anadi,....rnu ɣer waya mi d-yemmeslay  ɣef wassaɣ n umdan d yiman-is 

akked wassaɣ-is d wayen i d-as-d-yezzin. Yewwi-d ula wayen  yellan yeffeɣ i tilawt, am yisental n 

tesnemyit,mi d-yemmmeslay ɣef  Tewkilt d wayen icudden ɣur-s. Gar wayen i d-yenna s uɣanib 

afelsafi deg wungal-a:  

- Lemmer ur d-nniɣ,ad d-iniɣ;imi d-nniɣ,ula iniɣ.31 

- Nekk ɣur-i,degwaya,tudert akk d ddunit,ad iniɣ yiwet-nsent.Ddunit,mačči d yiwet i tt-

iεemren.Mačči d kra yettidir umdan . 

 
30Op.cit , sb 11.14  
31Ibidem ,sb 49 

• Tayri :  

d asentel icudden ɣer yiḥulfan akked d lebɣi n umdan ;gar wawalen i t-id yemmalen :lemḥiba , 

laḥmala ,ajjam ,....anamek n wawalen –a  ur yerzi ara kan assaɣ-nni n yiḥulfan i yettilin gar urgaz 

d tmeṭṭut –is ,maca anamek –is d win yugaren aya ,tayri deg tsekla seg zik ɣur-s anamek –is ,yella 

ula deg tsekla timawit , mi ara d –ttawin timucuha n warrac imecṭah deg umedya mi ara d -ḥkun 

ɣef lunja  yelli-is n lɣula , i yebɣa ad yaɣ mmi-is n ugellid .Simmal amdan yettnerni , iseɛɛu tilelli 

n usenfali , asentel-a n tayri yettban-d ugar deg tewsatin yemgaraden n tsekla .Ungal d yiwet gar 

tewsatin  anda yettili usentel n tayri d imezgi deg tuget n wungalen .Gar wid i yuran fell-as : Igeli 

n tlelli, yura ungal lwerd n tayri . Brahim Tazaɣart yura Salas d  Nuja . 

Asentel  n tayri yewwi-t-id umaru s yiwet n talɣa temgarad ɣef tin i nettaf deg wungalen ;tayri iɣef 

d-yemmeslay umaru Racid Tiɣilt deg wungal-a mačči d tayri yesdukkulen amdan ɣer wayeḍ , 

akken i tella deg tilawt ,maca tayri –nni yettilin gar umdan d wayeḍ yellan deg yimn-is 

,yemmeslay-d ɣef teqsiḍt n tayri yesdukkulen gar imesnulfu amyaru akked temwaregt 

l’inspération , d aweḥḥi –nni i d –yettasen i yinaẓuren  , imedyazen ,imyura ...i wakken ara d-

snulfun imahilen –nsen .D tadyant n tayri  i d-yewwi s wudem asugnan ,yerra-tt am tin  akken 

yettilin gar umdan d tewkilt tajenniwt i t-izedɣen ; mi ara tettwaɣebbi ad as -ɛerqent tlufa ,ad yezg 

ad yettnadi fell-as am umeslub . 

Yefka-as daɣen yiwen wudem asugnan , netta yebɣa ad as-tuɣal d tamwaregt , i wakken ara d –

yaru adlis , amzun d win akken yebɣan ad yexdem asaru n ssinima , yettnadi tamyurart ara d –

yuraren udem agejdan deg-s akken ad as –d-tuɣal,terwa acali deg usensu n wul-is d usensu n 

wallaɣ -is, netta yezga yeṭṭafar-itt , tikwal tettili tikwal ulac –itt , ma d netta yezga yettgani-itt , 

yeṭṭafar –itt yettwali-itt ula deg tirga –s . 

     Asentel n tayri deg wungal-a akken i yebda i yekfa ,di tazwara ulac tamwaregt akken ara d-

yaru , syin tuɣal-as –d, maca di taggara mi yekfa tira n wungal truḥ teǧǧa-t ,gar wayen i d-yenna 

ɣef usentel-a : 

   -  Urɛad tensi teftilt –nni tessaɣ deg wul tmeɛmuct .tegguma ad tens tmes-is  i aɣ -yesseḥman .  

-Lemmer ur tt-mlaleɣ ara meqqar , nettat ur iyi- tettaǧǧa , nekk ur ttnadiɣ fell-as. 

1.2 Isental inaddayen: 

D isental iɣef ur d-yemmeslay ara  umaru s telqey, d  isuddimen seg  yisental igejdanen , imi d wid  

yesɛan assaɣ gar – asen .Rnu ɣer waya d wid yesɛan azal deg tmiḍranin n usentel agejdan , gar 

yisental-a : 

• Tuẓẓuft : 

Asentel-a d win icudden ɣer wassaɣen n lebɣi n yigmanen n tuẓẓuft n tfekka , i d-yettilin gar 

uwtem d tewtemt .d asentel ur nuggit ara deg tsekla taqbaylit, ula deg wungalen , ɣas akken 

tawsit-a tettwassen s ṣṣenf-a n yisental.Maca deg wungal aqbayli asentel –a ur t-nettaf ara, ladɣa 

deg wungalen imezwura  i d –yeffɣen , deg ulmedya ungalen n Ɛmer Mezdad, Salem Zinya . 

Maca yella-d usekcem n krza n tenfaliyin n usentel-a deg kra n wungalen , am wungal askuti n 

Saɛid Saɛdi :ayen i d –yezgan mgal tilin n usentel –a deg tsekla , d imenzayen n ttrebga ,ddin 

,ansayen ,d lḥerma n tmetti taqbaylit .Syin ɣer da llan kra n yimyura i yerẓan asalu , i wakken ara 

d –arun ɣef usentel-a deg wungalen –bsen ist yettwaneɛlen n a d –arun ɣef usentel –a deg 

wungalen –nsen , gar –asen Muḥemmed Ḥerkat deg wungal-is abrid n tala .Ma deg yiseggasen –a 

ineggura , anda ungal aqbayli yettnerni , bdan kra n yimyura  senfalayen –d ɣef usentel-a war 

leḥya d ukukru , gar wungalen-a tadist yettwaneɛlen n Zuhra awdiya , ungal akud i tudert ,tagnit i 

tayri n Jamel Benɛuf . 

     Ma deg wungal-a asentel n tuẓẓuft, yella-d d asentel anadday , yewwi-i d-s wudem uffir s kra n 

tenfaliyin i tessergel leḥya .Tinfaliyin-a yewwi-tent-i d unalas ɣef temliliyin n tkukkli i d –yellan 

gar-as akked d tewkilt , d tignatin i deg fkan tilelli i lebɣi –nsen gar tenfaliyin –a:  

-ur as -ḥulfeɣ ara  i taẓeyt  n uzrar-nni annec-t i asent -ḥulfeɣ i tḍuḍac –is d tisemmaḍin mi –yi t-

teqqen akken .Simi i yi –d –tsuma teglimt n tfettusin –is , yuli –i d wurɣu . 

• Tissit n ccrab: 

Asentel-a d win yerzan tumant tanmetti,ɣas akken d taluft ur nelhi ara,maca d ayen yellan di tmetti 

. yerna yal amdan amek i yettwali taluft –a ,ula di tsekla asentel –a ur t –nettaf ara s waṭas,nettaf –

it kan deg kran tenfaliyin n uglam deg kra n tullisin,am tid –i d-tewwi temyarut Racida Bensidhum 

deg wammud n tullisin isuḍaf n tmeddurt .  

   Deg wungal –a, asentel n tissit n ccrab d yiwen gar yisental isuddimen , d asentel i wumi yefka 

umyaru udem  i d - as –iwatan . Tigawin n usentel –a d tid yeḍran  deg umkan anda i nettaf taluft-a 

n tissit n ccrab , imi id –yemmeslay fell-as deg yisensuyen , rnu ɣer waya tignatin i deg yella 

uwadem ixeddmen taluft-a , akken daɣen i d-yebder d ismawen n wayen tessen , ihi asentel –a 

yewwi- t-id s uɣanib i as-ilaqen .Gar tenfaliyin yerzan asentel-a : 

-Yeɛba i ugaber .Mi yi –yesseɣfel bdiɣ taqerɛunt n la vodka , ad buddeɣ kra taɛebbuḍt-iw , ad ttuɣ 

ciṭ tiden –iw, mi yi – sseɣfelltiɣ , ad d –yessureg kra seg –s uqerɛun yerra zunakit d tablawt n 

waman .  

• Tutlayt tamaziɣt: 

Dyiwen gar yisental inaddayen i d-yewwi s wudem arusrid deg wungal ,ɣas akken ur d-yewwi ara 

awal fell-as s watas, maca ur t-yezgil ara deg wayen yerzan azal i yesɛa deg wungal –a yakan s 

timad-is akked d yisallen id –yewwi ɣef tmaziɣt deg-s ama d tasekla , taẓuri , amezruy ...imi d wid 

yesɛan assaɣ d tutlayt tamaziɣt. Yes-s  amaru yebɣa ad d-yejbed lwelha n yimdanen ɣef wazal n 

ulmad d uselmed n tmaziɣt .gar kra n tenfaliyin i d-yewwi ɣef usentel-a deg usebter 24:«nekk nniɣ 

-as i Ɛbellac d Arielle Dombasle kan ara aɣ -iselken .deg-s tettak anzi ɣer tewkilt ,ɣef wakken 

ssuguneɣ tiwkilin deg-s  as-neselmed tamaziɣt, ad tt-nekkabilizi meqqer ula d nettat .win neɣ tin i 

ɣef ara nleqqem tutlayt –nneɣ d aṭas .»32 

Deg usebter 63:«am wakken i asen –tḍerru i wigad ur nessin ara tutlayt –nneɣ ur ẓrin ara d acu i 

asen –iruḥen .ifen-ten yimrabḍen irumiyen icuban J.M.Dallet.nutni ɣran –aɣ qbel , iwakken ur 

asen –yettkellix yiwen , ama s teqbaylit, ama s tmucuha d wansayen –nneɣ ur ssinen ngum ad 

nadin fell-asen »33. 

• Tirga: 

Asentel –a yeṭṭef amkan deg uɣanib n tira n umyaru ladɣa deg wayen icudden ɣer uglam n kra n 

tegnatin d waddaden icudden ɣer unalas s timad-is ,neɣ ɣer isental i d-yewwi deg wungal-a rnu 

ɣer waya asentel-a n tirga yesɛa assaɣ d usente agejdan imi tirga d ayen ur nettbin ara deg tilawt , 

akken daɣen ula d asentel n tewkilt , ɣas d ayen yellan maca ur iban ara deg tilawt , gar isebtar i 

deg d-yebder isental –a n tirga , deg usebter 18:«deqqal-nni skecmeɣ -tt s  lufa ula ɣer usaru n 

tirga , wa d ssalima » 

Deg usebter 24:«ulamma yehwa-yaɣ kan neqqar-as , ihi ttixir asugen n tmucuha ,tirga  netta kra 

din d azerraḥraḥ ur newwi ur nerri, menyif les films n ssinima , wala asugen uzlig n tnafa» 

• Uguren: 

Asentel-a n wuguren, ɣas akken  d anadday deg wungal maca d win ara d- naf deg waddaden 

yemgaraden n wallus n tedyanin n wungal –a , uguren-a akken i d-ten –yiwwi unalas yal win 

icudden ɣur-s, llan wid yerzan ɣer ḍerru n tigawin n tedyanin n yisental n wungal , awal i d-yewwi 

ɣef wuguren icudden ɣer tnefsit d wid yesɛan azal i wakken imeɣri ad yissin wa d –yizmir ad 

iqabel uguren –is ladɣa ayen icedden ɣer lixṣaṣ d layas , ma d uguren  n ḍerru n tigawin , deg-sen 

izen i yimeɣri d akken amdan deg ubrid n umahil –is , ilmend  n waggaḍ ɣer yiswi  yettemlili-d 

uguren , maca yewwi-d fell-as ad inadi amek ara asen –d –yerr tifrat , gar kra n tenfaliyin i d-

yemmalen uguren –a: 
 

32 Ibidem , sb 24 
33 Ibidem , sb 63 

Deg usebter 11:«anda ara ak –rreɣ ay ixef –iw ?yečča –aɣ uḥebber deg yirebbi  n txelwit , rwel  

neɣ ffer , anda terriḍ iɣeblan ad deg-k ṭṭɛen  , la baba , la yemma »  

Deg usebter 23:«lḥaṣul, yesdegdeg-iyi takerrust ur nuklal yilef aɛekkam .Ula d aradyatur yettwaɣ 

si ddeqa –nni daymi yesricciḥ d aman ». 

• Asufeɣ n yisura : 

D yiwen gar yisental inaddayen s wayes yekfa  umyaru allus n wungal –a , yemmal-aɣ taggara n 

wungal –a ,imi deg tazwara-as ttnadin amkan anda ara xedmen asaru akked d tin ara yuraren 

nnuba n tewkilt deg-s . Ihi deg usentel –a yewwi –aɣ ɣer waddad anegaru n usufeɣ n usaru , deg-s 

yefka –aɣ -d ayen icudden ɣer tẓuri tis ṣa (ssinima)d tizza i ɣef i d-yettɛeddi usufeɣ n yisura . gar 

tenfaliyin anda i d-yebder –aya .  

Deg usebter 156:«isura ttwaskaren tlata n tikkal , tikkelt tamezwarut deg yiḥricen n usinaryu 

akked d usewǧed n wayen akk ilaqen, tis snat  deg unnar n wurar d uṣewwer siṭadir le tournage, 

ma d tis tlata di lmunṭaj , tirni –yagi taneggarut , nezmer ad d –nini tugar –itent irkelli , imi le 

montage; ma iwenneɛ -it bab-is ,yezmer ad d –yeɛteq asaru ur nettwahegga ara mliḥ , neɣ ur 

nettwaṣewwer ara akken iwata » 

Tagrayt: 

deg taggara n yixef-a n teṣleḍt tasentalant,iban-d d akken ɣas isental i d-yewwi umyaru  deg 

wungal-a ur mgaraden ara s waṭas ɣef wid i d-ttawin yimyura nniḍen, imi d isental icudden ɣer 

umdan d tudert-is n yal ass( tayri, ddin, tanefsit,taẓuri,tasekla...),maca netta yefka-asen aɣanib n 

usenfali nniḍen,mačči kan s tilawt d usugen yessewhamen,am win nettaf deg tmucuha,ɣas ulama 

yella waya, meεna yerna-as-d asugen amaynut i yellan yakan deg wungalen n utaram.

Tagrayt Tamatut: 

tazrawt-a i nexdem s usentel-is tasleḍtt tasentalant i ungal Tawkilt Tamcumt n umyaru Racid 

Tiɣilt,yes-s  nessaweḍ nessuk-d tiṭ ɣef tuget n yisenta i d-yewwi, amek i d-tella tilawt d usugen 

deg-sen,akken daɣen i d-neεreḍ  ad d-nbeggen addad n usentel amatu d wazal-is deg kra n taɣulin 

n tudert n umdan di tmetti. ɣas akken mačči d ayen i d-yellan s telqey, imi aɣanib n wungal d 

amaynut, rnu ɣur-s aglam asugnan i yesseqdec umraru s waṭas deg wungal,maca nessaweḍ ɣer:  

- Abeggen n yisental igejdanen d yinaddayen n wungal,s usissen n tekti tamatut n yal 

asentel.  

- Askan n wamek tella tilawt d usugen deg yisental n wungal.  

- Awal ɣef usentel agejdan, addad-is d wazal-is deg kra n taɣulin di tmetti.  

Aggaḍ ɣer kra n yigemmaḍ n usentel n tezrawt-a, zun d tasarut s wayes nezmer ad neldi tawwurt n 

tegzi n tuddsa n tektiwin n umyaru.Akken daɣen ara yessiweḍ yimeɣri ad ifreẓ gar wayen yellan d 

ilaw d wayen d asugnan, ladɣa imi amyaru s timad-is yenna-d deg wungal-a, d akken ungal-a 

icubba takurt n lxiḍ ixerben, tuḥwaǧ win ara as-yekksen axrab-nni. 

Igemmaḍ n tezrawt-a,ttakken-d yiwen n wudem yessefraḥen ɣef unerni n wungal aqbayli( 

Amaziɣ), imi d win yettnernin, mačči kan deg wayen yerzan tuget n yimyura i yettarun ungal neɣ 

deg umḍan n wungalen i d-ssizrigen, maca anerni-a yerza isental imaynuten iɣef ttarun yimyura, 

tutlayt d uɣanib aseklan s wayes i d-ssenfalayen...  

         Tazrawt-a tbeggen-d d akken ungal aqbayli, d tidet yettnerni deg lqaleb aseklan ilmend n 

tulmisin tigreɣlanin n tira n wungal, maca anerni-a yettili-d s uqader n yimenzayen n tutlayt, idles, 

amezruy, ddin ansayen,...n tmetti taqbaylit; acku tasekla d yiwen gar wudmawen n tumast n ugdud 

d tmurt, s wazal i tezmer ad d-teglu yes-s i tudert. akken i d-yenna Racid Tiɣilt awal  n Fernando 

Pessoa deg wungal:‹‹  La littérature prouveque la vie ne suffit pas››34Kra tectaq tudert,tettleqqim-

as-t tsekla,xerṣum s usugen; ladɣa ticki ara tt-yessuqqel bab-is d isura am usenfar-agi i yi-d-

yecqan.  

Ihi tawkilt Tamcumt i d-yessugen Racid Tiɣilt d ungal, yettraju kan wid ara t-id – yessuqlen d 

asaru n ssinima di tilawt.  

 
34Ibidem , sb 150 

Tugna  n umyaru d wungal-is 

Idlisen nniḍen i yura 

 

                   D ammud n tullisin  i d- yessazreg deg useggas  2023  

 

Ammud n tmedyazt i d-yessazreg deg useggas 

Amyaru s wungal-is d warraz n wungal n bèrbere Télé 

 

Arraz n Bèrbere Tèlèvision n wungal Amazi$  

 

Amyaru d unemhal n uxxam n tezrigt Imtidad 

Tafelwit n kra n umawal asentalan n wungal 

uṭṭun  Awal s tmaziɣt  Anamek-is  s tefransist 

1 Agraraj Gros gravier, pierralles 

2 Ahaqel Peut-être  

3 Aklan  Esclaves 

4 Anetlef  Perdre la tête  

5 Azabuq Get, giclée,faisseau 

6 Iḥwilen Pendentif,élément d’un collier 

7 Ijenniwen  Déments 

8 Imrigen  Les armes  

9 Inker  Précipice,Terain en pente 

10 Ineɣrimen Notoires en mal,toxiques  

11 Iẓiɣer  Âme, esprit  

12 Keckec  Ordre,semonce qu’on adresse aux chevres 

13 Legrina  Colére,entêtement  

14 Lɣeṭṭ Éénervement, agacement  

15 Nnxayel  Suspécieuse,attitude  douteuse  

16 Tabiẓart  Un sur nom  

17 Taflest Confiance 

18 Tagnawit Langage étrange  

19 Tamharegt  La muse(source d’ispiration) 

20 Tarusanit Pluie moyenne et continue  

21 Tasift   Ruisseau  

22 Taneglust  Ange  

23 Tanfust Histoire, récit d’évenement  

24 Tawdect Caillou érodé,gallet  

25 Tawkilt  Fée 

26 Tawelεart  Déshonneur,honte  

27 Tewrizt  Trou,cavite(dans un arbre) 

28 Teryel Méchante sorciére  

29 Texnez Complication  

30 Tiblalasin  Minuscules,tres petites  

31 Ticki L’orsque,,aprés  

32 Timreqmin  Chardonnererets  

33 Timint Naif,naive,nigaud  

34 Tiseɣlit Porte,entrée 

35 Tisrit Problème 

